
2020 йил 25 январдан чиқа бошлаган       

Давоми 2-бетда

Давоми 3-бетдаДавоми 2-бетда

Давоми 2-бетда

Давоми 5-бетда

Давоми 4-бетда

Маълумки, сайлов демократия кўзгуси сифатида талқин 
этилади. Ҳақиқий сайловни ўтказиш учун демократик 
тарзда ташкил этилган сайлов комиссияларининг роли 
муҳим аҳамиятга эга.
Ўзбекистон Республикаси Президенти сайловини ўтказувчи 
сайлов комиссиялари тизимига Марказий сайлов 
комиссияси, округ сайлов комиссиялари ва участка сайлов 
комиссиялари киради. Қонунда белгиланганидек, сайлов 
комиссиялари ва уларнинг аъзолари ўз фаолиятини ҳар 
қандай давлат органларидан, жамоат бирлашмаларидан ва 
мансабдор шахслардан мустақил ҳолда амалга оширади. 

Халқимизнинг болажонлиги 
ортиқча таърифу тавсифга муҳтож 
эмас. Юртимиз ўтмишининг қайси 
даврини ўрганманг, ўзбекнинг 
болапарварлигига гувоҳ бўласиз. 
Бу меҳр-мурувват уйлар оша 
бошқа хонадонларга ҳам кириб 
бораётгани фикримиз тасдиғидир. 
“Боланинг бегонаси бўлмайди”, 
“Бир болага етти маҳалла — ота-
она” каби ҳикматлар неча ўн 
йилларки, тилдан-тилга кўчиб 
юрган халқнинг ёш авлодга 
ғамхўрлиги ҳақида, яхшиси, ҳаётий 
мисоллар сўзлагани маъқул. Зотан, 
ҳатто бегонанинг боласига ҳам ўз 
боласидек эътибор ва ғамхўрлик 
билан қарайдиган миллатлар дунёда 
жуда кам. Меҳрибонлик уйларида 
тарбияланаётган болаларнинг 
оилаларга берилгани халқимиздаги 
болапарварлик фазилатини яққол 
намоён этувчи калит вазифасини 
ўтади.

Бизнинг суҳБат

Пойтахтимизда шу йил 7-8 май кунлари Ўзбекистон, Туркия, 
Озарбайжон, Венгрия, Қозоғистон ва Қирғизистон география 
жамиятлари вакиллари йиғилиши бўлиб ўтган эди. Анжуман 
давомида муҳим воқеликка қўл урилди. Яъни доимий қароргоҳи 
Тошкент шаҳрида жойлашган Туркий давлатлар жуғрофия 
кенгаши тузилди. Қардош давлатлар вакилларининг якдил овози 

билан Ўзбекистон география жамияти раҳбари, иқтисодиёт 
фанлари бўйича фалсафа доктори (PhD) Ойбек НОРИНБОЕВ уч 
йил муддатга кенгаш бош котиби этиб сайланди. Ушбу янги 
тузилма фаолияти билан яқиндан танишиш мақсадида бош 
котибга бир неча савол билан мурожаат қилдик. 

МуносаБат

ОЛИЙ МАЪЛУМОТЛИ 
ТАРБИЯЧИЛАР ОЙЛИГИ

мактаб º¿итувчилари 
маошига тенглашади

Билим инсонни комилликка етаклаш билан бирга, жамият 
ривожини ҳам юксалтиради. Билимсизлик эса мағлубиятдир. 
Инсонда билим ва интеллект сифатли таълим орқали шаклланади. 
Буюк маърифатпарвар Абдурауф Фитрат айтганидек, “Ҳар бир 
мамлакатнинг толеси ва тараққиёти ёшларга қандай таълим ва 
тарбия берилишига ҳар томонлама боғлиқдир”.

СИЁСИЙ ПАРТИЯЛАР ПРЕЗИДЕНТЛИККА 
НОМЗОДЛАРНИ РªЙХАТГА ОЛИШ БªЙИЧА 

²УЖЖАТЛАРНИ ТА¯ДИМ ЭТДИ
Ўзбекистон Республикаси Сайлов кодексига асосан, Ўзбекистон 
Республикаси Президентлигига номзод Марказий сайлов 
комиссияси томонидан рўйхатга олиниши лозим. Бунинг 
учун сиёсий партиянинг раҳбари Ўзбекистон Республикаси 
Президентлигига номзодни рўйхатга олишни сўраб Марказий 
сайлов комиссиясига ариза билан мурожаат этиши керак.

САЙЛОВ ЖАРАЁНИДА
ОКРУГ ВА УЧАСТКА САЙЛОВ 

КОМИССИЯЛАРИНИНГ ВАЗИФАЛАРИ

БИЛИМ ВА ТАЖРИБА 
АЛМАШИШ УЧУН МУ²ИМ ПЛАТФОРМА

ТУРкИй дАВлАТлАР жУҒРОФИЯ кЕНгАшИ  ЎЗ ОлдИгА 
ҚАНдАй МАҚСАдлАРНИ ҚЎйгАН?

Мамлакатимиз фаол ташқи иқти-
содий ва инвестициявий сиёсат олиб 
бормоқда. Хусусан, хорижий давлат-
лар ва халқаро тузилмалар билан 
жами 115 миллиард долларлик икки 
мингдан зиёд келишувлар мавжуд.

Мисол учун, Тошкент халқаро ин-
вестиция форумида 11 миллиард дол-
ларлик 696 та, “Иннопром. Марказий 
Осиё” халқаро саноат кўргазмасида 10 
миллиард долларликдан зиёд 720 та, 
Францияга ташриф доирасида 6 мил-
лиард долларликдан ортиқ 59 та кели-
шув имзоланган.

Соҳалар кесимида олганда, энг кўп 
лойиҳалар бугунги кунда долзарб бўл-
ган энергетика, кимё, машинасозлик, 

ТАШ¯И И¯ТИСОДИЙ 
КЕЛИШУВЛАР ИЖРОСИ БªЙИЧА 

АХБОРОТ БЕРИЛДИ

инфратузилма каби йўналишларда 
амалга оширилиши режалаштирилган.

— Ҳозирги кунда дунёдаги мураккаб 
шароитда, бу келишувларга эришиш 
ўз-ўзидан бўлгани йўқ. Бу соҳаларни 
янада ривожлантириш иқтисодиёти-
мизни янги босқичга олиб чиқади, — 
деди Шавкат Мирзиёев.

Шу боис, келишувларни сўзсиз 
амалга ошириш, бунинг учун Ҳукумат 
комиссияси фаолиятини кучайтириш 
зарурлиги таъкидланди.

Мутасаддилар бу борада Бош про-
куратура билан биргаликда қандай 
иш тизими ташкил қилингани бўйича 
 ҳисобот берди.

ЎзА

Президент шавкат Мирзиёев хорижий ташрифлар 
ва халқаро тадбирлар доирасида эришилган 

келишувларнинг ижросини таъминлаш бўйича 
тақдимот билан танишди.

Биз ва дунё
ªЗБЕКИСТОН ВА ИТАЛИЯ: 
²АМКОРЛИКНИНГ ЯНГИ ¯ИРРАЛАРИ

Ўзбекистон Республикаси Президенти ҳузуридаги Стратегик 
ва минтақалараро тадқиқотлар институти директори 
раҳбарлигидаги делегация Рим шаҳрида “Ўзбекистон ва 
Италия: ҳамкорликнинг янги қирралари” мавзусидаги давра 
суҳбатида иштирок этди.

1966 йил 16 декабрда Бирлашган 
Миллатлар Ташкилоти томонидан 
қабул қилинган “Фуқаровий ва сиё-
сий ҳуқуқлар тўғрисидаги халқаро 
пакт”нинг 25-моддасида ҳар бир 
фуқаро ҳеч бир камситишсиз ва 
асосланмаган чеклашларсиз ялпи 
тенг сайлов ҳуқуқи асосида, яширин 

овоз бериш орқали ўтказиладиган 
ва сайловчиларнинг эркин хоҳиш-и-
родасини таъминлайдиган чинакам 
даврий сайловларда овоз бериш ва 
сайланиш ҳуқуқига эга экани белги-
лаб қўйилган.

ДИ¯¯АТ! 
“ЯНГИ ªЗБЕКИСТОН” 

ГАЗЕТАСИДА ЯНГИЛИК!

Мақолаларни лотин ёзувига асосланган ўзбек 
алифбосида ўқиш учун  QR-kod орқали электрон 

вариантига ўтилади.

жорий йилнинг 
1 июнидан 

“Янги Ўзбекистон” 
газетасида эълон 

қилинган материалларни 
лотин ёзувига асосланган 

ўзбек алифбосида ҳам 
ўқиш мумкин. 

1 июнь – ХалҚаро Болаларни ҳиМоя Қилиш куни

Болалар бу масканда 
ме³р тафтини я¿¿ол сезади

¥а³и³ий бахт –
оилада

Биз ва дунё

Дарҳақиқат, бугун билим ва интел-
лектуал салоҳиятни ошириш, ёшлар-
га сифатли таълим беришга устувор 
аҳамият қаратадиган мамлакатлар ҳар 
жабҳада пешқадам. Ушбу давлатларда 
илм-фан, маданият ва барча соҳаларда 
юқори натижаларга эришиляпти. Сўнг-
ги йилларда мамлакатимизда амалга 
оширилаётган ислоҳотлар жараёнида 
ана шундай илғор тажрибаларни мил-
лий таълим тизимимизга жорий этиш, 
ёшларга таълим бериш сифатини оши-
ришга алоҳида эътибор қаратилмоқда. 
Бу борада мактабгача таълим йўнали-
шида ҳам муҳим чора-тадбирлар амал-
га оширилаётир. 

Айтиш жоизки, мактабгача таълим ти-
зимининг жамиятимиз ҳаётидаги ўрни 

ва аҳамияти беқиёс. Бу соҳага бўлган 
 эътибор мамлакатнинг эртанги тарақ-
қиёти учун мустаҳкам замин яратади. 
Сабаби, мактабгача таълим узлуксиз таъ-
лимнинг бошланғич қисми бўлиб, у бола-
нинг соғлом ва ривожланган шахс бўлиб 
шакл ланишини таъминлайди. Ўқишга 
 иштиёқини оширади, тизимли ўқитишга 

тайёрлаб боради. Аммо аччиқ бўлса-да, 
айтиш керак, кўп йиллар давомида ушбу 
соҳа эътибордан четда қолди. Яқин ўт-
мишда айнан таълим тизимимиз оқсагани 
учун илм-фан, замонавий технологиялар 
ва бошқа талай йўналишларда тараққиёт-
дан ортда қолдик. 

Масалан, болаларни мактабгача таъ-
лим билан қамраб олиш беш йил аввал 
27 фоиз эди. Кўп ҳудудларда боғчалар 
етишмасди. Мактабгача таълим таш-
килотларининг салкам 50 фоизи бошқа 
ташкилотлар ихтиёрига ўтиб кетган, ти-
зимда маош камлиги ва маънавий рағбат 
йўқлиги боис, билимли, тажрибали тар-
биячилар таълим тизимидан бутунлай 
кетиб қолганди. Боғчалардаги таълим си-
фати ҳақида эса умуман гап ҳам  бўлиши 
 мумкин эмас эди. Боғчалар болаларга 

шунчаки қараб турадиган ташкилотга ай-
ланиб қолганди. 

Сўнгги олти-етти йилда эса мактабгача 
таълим, олий ва ўрта махсус таълим тизи-
ми катта ўзгаришларга юз тутди.  Таълим 
соҳасидаги муаммолар очиқ-ошкора тил-
га олинди, кенг жамоатчилик эътибори ке-
чиктирилмай ҳал қилиниши зарур бўлган 

айни шу масалага қаратилди. Охирги йил-
ларда юртимизнинг барча ҳудудларида 
кўплаб янги замонавий боғчалар қурилди, 
реконструкция қилиниб, тубдан таъмир-
ланди. 

Кейинги йилларда бу борада муҳим 
фармон, қарор ва дастурлар қабул қилин-
ди. Ҳозирда йирик шаҳарларимиздан тор-
тиб чекка туманлар, қишлоқ ва овулла-
римизда янги замонавий боғчалар барпо 
этилмоқда. 2017 йилда юртимизда 5 минг 
211 та боғча фаолият юритган бўлса, 
2023 йилда улар сони 29 мингдан ошди. 
Шуларнинг 22 мингдан ортиғи нодавлат 
мактабгача таълим ташкилотларидир. 

Юртимизда болаларни мактабгача 
таълим билан қамраб олиш даражаси 72 
фоизга етди. Бу 2 миллионга яқин бола 
боғчага боряпти, дегани. 2022 йилда 

“Finance Inquirer” нашри болаларни мак-
табгача таълим муассасаларига жалб 
қилиш бўйича энг яхши динамикага эга 
бўлган дунёдаги пешқадам 10 давлатни 
эълон қилди. Унда Ўзбекистон жаҳон рей-
тингида биринчи ўринни эгаллади. 

Таълим муассасасида болаларнинг ян-
гиликка интилиши, билимдонлиги, ҳозир-
жавоб бўлиши ота-онадан ташқари улар-
ни тарбиялаётган педагог, тарбиячининг 
салоҳияти, маҳорати, тажрибасига ҳам 
боғлиқ бўлади. Ўз устида ишлайдиган, 
интилувчан, дунёқараши кенг, билимли 
педагог тарбиячиларнинг гуруҳидаги бо-
лалар бошқалардан ажралиб турарди. 

Лекин афсуски, ҳар доим ҳам олий маъ-
лумотли, малакали тарбиячиларни боғча-
ларда “ушлаб” қолишнинг имкони бўлмасди.  

Сабаби, эндигина тили чиқа бошлаган, 
турфа характердаги бола билан ишлаш 
кишидан кўп меҳр, куч-ғайрат ва меҳнат 
талаб қилади.  Хуллас, тарбиячи педагог 
кўп куч сарфлайди ва уларнинг маошлари 
ҳам шунга муносиб бўлиши керак. Маош 
етарли бўлмаса, аксарият таж рибали тар-
биячилар бошқа ишга кетиб қолади, яъни 
моддий фаровонликка ҳаракат қилади.

Президентимизнинг жорий йил 26 
майда имзоланган “Мактабгача ва мак-
таб таълими вазирлиги ҳамда унинг ти-
зимидаги ташкилотлар фаолиятини са-
марали ташкил этиш чора-тадбирлари 
тўғрисида”ги фармони ўз вақтида қабул 
қилингани билан аҳамиятли бўлди. Ушбу 
фармонга биноан, давлатга қарашли боғ-
ча, мактаб ва мактабдан ташқари таълим 
ташкилотлари педагогларига малака тои-
фасини бериш тартиби ўзгаради. 

2024 йил 1 январдан мактабга бирин-
чи марта ишга қабул қилинаётган ўқитув-
чиларни касбий сертификатлаш жорий 
этилади. Бунда 2023/2024 ўқув йилидан 
ўқитувчилар стажёр-ўқитувчи сифатида 
ишлайди ва 1 йилда сертификат олиши 
талаб этилади. 1 январдан эса давлат 
боғча, мактаб ва мактабдан ташқари таъ-
лим ташкилотлари педагогларига мала-
ка тоифасини беришнинг янги тартиби 
жорий қилинади. Бунда малака тоифаси 
учун синовлар 1 йилда камида бир ма-
ротаба икки босқичда ўтказилади ҳамда 
биринчи босқичда талабгорнинг мутахас-
сислик фани ва касб стандарти бўйича 
билим даражаси, иккинчи босқичда педа-
гогик маҳорати баҳоланади. Бу имконият-
лар боғчаларимиздаги кадрлар қўнимсиз-
лиги, олий маълумотли педагогларнинг 
етишмаслиги каби масалаларни ижобий 
ҳал этишга замин яратади.

Янги таҳрирдаги Конституциямиз-
нинг 50-моддасида давлат мактабгача 
таълим ва тарбияни ривожлантириш 
учун шарт-шароит яратиши, давлат бе-
пул умумий ўрта таълим ва бошланғич 
профессио нал таълим олишни кафо-
латлаши, мактабгача таълим ва тарбия, 
умумий ўрта таълим давлат назоратида 
экани белгилаб қўйилди. Энг муҳими, 
мактабгача таълим соҳасида болаларни 
интеллектуал, ахлоқий, эстетик ва жисмо-
ний жиҳатдан ҳар томонлама ривожлан-
тириш учун зарур шароитлар яратиш, 
ўқув жиҳозлари билан таъминлаш, бола-
ларни соғлом озиқ-овқат, сифатли тиббий 
хизмат ва бошқа моддий воситалар билан 
таъминлаш ишлари доимий назоратга 
олиниши кафолатланди. 

Яқин истиқболда фарзандларимиз 
тарбиясида энг асосий бўғин ҳисоблан-
ган мактабгача таълим тизимини янада 
ривож лантириш бўйича аниқ давлат дас-
турлари қабул қилинади. Болаларни мак-
табгача таълим билан қамраб олиш дара-
жаси 100 фоизга етказилади. 

Умуман олганда, мактабгача таълим 
соҳасида яна кўплаб ислоҳотларни амал-
га ошириш режалаштириляпти. Пировард 
мақсад эса ягона — ёш авлодимизнинг 
баркамол бўлиб вояга етиши, сифатли ва 
замонавий таълим олишини таъминлаш. 
Зеро, мамлакатни қудратли, миллатни 
буюк қиладиган куч ҳам 
илм-фан, таълим ва тар-
биядир.

Тадбир Италия Ташқи ишлар ва-
зирлиги ҳузурида фаолият юритувчи 
етакчи таҳлилий ва тадқиқот тузилма-
лардан бири бўлган Италия халқаро 
ташкилотлар жамияти билан ҳам-
корликда ўтказилди. Унда Италия 
ТИВ, турли давлат идоралари, етакчи 
компаниялари, олий ўқув юртлари ва 
илмий тадқиқот институтлари ҳамда 
 оммавий ахборот воситалари вакилла-
ри иштирок этди.

Сайлов кодекси ҳамда Марказий сайлов комиссиясининг қа-
рори билан тасдиқланган муддатидан илгари Ўзбекистон Респуб-
ликаси Президенти сайловини ўтказиш бўйича календарь режа-
да белгиланган талаблар ва муддатларга амал қилган ҳолда, 
жорий йил 31 май куни Ўзбекистон “Адолат” социал-демократик 
партияси ҳамда Тадбиркорлар ва ишбилармонлар ҳаракати — 
Ўзбекистон Либерал-демократик партияси Марказий сайлов ко-
миссиясига ушбу партиялар томонидан Ўзбекистон Республика-
си Президентлигига кўрсатилган номзодларни рўйхатга олишни 
сўраб мурожаат этди ва қонунчиликда белгиланган ҳужжатларни 
топширди. 

Қайд этиш жоиз, Марказий сайлов комиссияси томонидан 
жорий йил 24 май куни “Сиёсий партиялар томонидан тақдим 
этилган имзо варақалари тўғри тўлдирилганлигини текширувчи 
эксперт гуруҳларини тузиш тўғрисида” қарор қабул қилинган эди. 
Ушбу эксперт гуруҳлари сиёсий партиялар томонидан тақдим 
этилган номзодларни қўллаб-қувватловчи имзо варақаларининг 
тўғри тўлдирилганини текшириш жараёнини бошлади.

Марказий сайлов комиссиясининг ишчи гуруҳи экспертлар 
билан ҳамкорликда қонунчилик талабларидан келиб чиқиб, сиё-
сий партиялар томонидан тақдим этилган барча ҳужжатларни 
текшириб чиқади. Тақдим этилган ҳужжатлар, шу жумладан, 
номзодларни қўллаб-қувватловчи имзо варақалари қонунчилик 
талабларига мувофиқ бўлса, Марказий сайлов комиссияси Пре-
зидентликка кўрсатилган номзодларни рўйхатга олиш ҳақида қа-
рор қабул қилади. 

Марказий сайлов комиссиясининг қарори билан тасдиқлан-
ган календарь режага мувофиқ, сиёсий партиялар Ўзбекистон 
Республикаси Президентлигига номзодни рўйхатга олиш ҳақида 
Марказий сайлов комиссиясига мурожаат этишининг охирги муд-
дати 2 июнь ҳисобланади.

Баҳор ХИДИРОВА,
“Янги Ўзбекистон” мухбири

МуносаБат

ОЛИЙ МАЪЛУМОТЛИ 
ТАРБИЯЧИЛАР ОЙЛИГИ
мактаб º¿итувчилари маошига тенглашади

Шаҳноза ХОЛМАҲМАТОВА, 
Олий Мажлис Қонунчилик 
палатаси депутати

Давра суҳбатида сиёсий, иқтисо-
дий ва маданий-гуманитар соҳаларда 
Ўзбекистон — Италия ҳамкорлигининг 
бугунги ҳолати ва уни ривожлантириш 
истиқболлари юзасидан атрофлича 
фикр алмашилди. Шунингдек, Европа 
Иттифоқи ва Марказий Осиё давлат-
лари ўртасидаги ҳамкорлик масалала-
ри кўриб чиқилди.

Тадбирда сўзга чиққан Стратегик 
ва минтақалараро тадқиқотлар инс-
титути директори Элдор Aрипов мус-
тақилликнинг дастлабки кунлари-

дан бошлаб ўттиз йилдан ортиқ вақт 
давомида Италия Ўзбекистоннинг 
 Европадаги ишончли шериги сифа-
тида мамлакатимизнинг барқарор 
ривож ланишига ҳисса қўшиб келаётга-
нини алоҳида таъкидлади.

Элдор Aриповнинг қайд этишича, 
амалга оширилаётган Тараққиёт стра-
тегияси ва янги таҳрирдаги Конститу-
циядан келиб чиқадиган вазифалар 
Ўзбекистон — Италия муносабатла-
рини чуқурлаштириш ва кенгайтириш 
учун янги истиқболлар очмоқда.

Рим Ўзбекистондаги ислоҳотларни 
тўлиқ қўллаб-қувватлайди. Италиялик 
ҳамкорлар мамлакатимизда демок-
ратик институтларни мустаҳкамлаш, 
иқтисодиётни либераллаштириш ва 
диверсификация қилиш борасида 
юритилаётган изчил сиёсатни юксак 
баҳолайди.

Италиялик экспертлар нафақат 
Римда, балки Европа Иттифоқида 
ҳам Ўзбекистондаги кенг кўламли ис-
лоҳотларни катта қизиқиш билан ку-
затишаётганини, бу орқали, энг авва-
ло, халқ фаровонлигини таъминлаш 
вазифалари устувор эканини эъти-
роф этди.

Италиянинг Тошкентдаги элчиси 
Aгос тино Пиннанинг сўзларига кўра, Ўз-
бекистонда конституциявий ислоҳот бо-
зор иқтисодиёти учун янада мустаҳкам 
пойдевор яратди. Тадбиркорлик фа-
олиятининг асосий эркинликлари ва  

кафолатлари мустаҳкамланмоқда, ху-
сусий мулк ҳимояси кучайтирилмоқда.

Aгостино Пиннанинг айтишича, 
Италия — Ўзбекистон муносабатла-
ри жадал ва изчил парадигмада ри-
вожланмоқда. 2022 йил якунига кўра, 
товар айирбошлаш ҳажми 32 фоиз 
ўсиб, 535,4 миллион еврога етди ва 
бу  Италияни  Ўзбекистоннинг Европа-
даги учинчи йирик савдо ҳамкорига  

айлантирди.
Италия бизнеси-

нинг Ўзбекистонга 

қизиқиши ўзаро манфаатли характерга 
эга бўлиб, изчил ортиб бораётгани таъ-
кидланди. Кейинги йилларда юртимиз-
да Италия капитали иштирокида кон-
чилик, металлургия, нефть кимёси ва 
электротехника саноати, қурилиш ма-
териаллари ишлаб чиқариш каби янги 
соҳаларни қамраб олган корхоналар 
сони икки баробар ошди. Натижада 
сўнгги тўрт йил ичида ўзлаштирилган 
Италия инвестициялари ҳажми етти 
баробар кўпайиб, 7,1 миллион доллар-
дан 49,6 миллион долларга етди.

Италия халқаро ташкилотлар 
жамия ти президенти Рикардо Сес-
са Ўзбекистон ва Италия кўп асрлик 
дўстлар эканини алоҳида қайд этди. 
Унинг билдиришича, икки давлатни 
узоқ йиллик тарихий ва цивилизацион 
алоқалар боғлаб туради. Замонавий 
Ўзбекистон Римнинг Марказий Осиё 
сиёсатида муҳим ўрин эгаллайди. Мус-
таҳкам ички барқарорлик ҳамда Тош-
кентнинг ўзаро манфаатли минтақавий 
сиёсати Ўзбекистонни Марказий Осиё-
даги муҳим ҳамкорга айлантирмоқда.

Унинг сўзларига кўра, туб ўзгариш-
лар туфайли Италиянинг Ўзбекистон 
билан ҳамкорликка бўлган стратегик 
қизиқиши ортиб бормоқда. Бунинг на-
тижасида парламентлараро алоқалар 
фаоллашмоқда, Ўзбекистон ва Италия 
вазирликлари ва идоралари даража-
сида алоқалар жадал кенгаймоқда.

Давра суҳбати якунида томонлар экс-
пертлар мулоқотини янада кўпайтириш, 
Ўзбекистон ва Италиянинг таҳлилий 
инс титутлари ўртасидаги алоқаларни 
кенгайтириш бўйича келишувга эришди.

Шу муносабат билан Ўзбекистон 
Республикаси Президенти ҳузуридаги 
Стратегик ва минтақалараро тадқиқот-
лар институти ва Италия халқаро таш-
килотлар жамияти ўртасида ўзаро анг-
лашув меморандуми имзоланди.

Ҳужжатда икки давлатнинг таҳли-
лий марказлари ўртасида қўшма ил-
мий лойиҳаларни амалга ошириш, 
томонларни қизиқтирган масалалар 
юзасидан форумлар, семинарлар ва 
давра суҳбатлари ташкил этиш орқали 
ҳамкорлик ва мунтазам амалий алоқа-
ларни йўлга қўйиш кўзда тутилган.

Лутфулла Сувонов,
“Янги Ўзбекистон” мухбири

ªЗБЕКИСТОН ВА ИТАЛИЯ: 
²АМКОРЛИКНИНГ ЯНГИ ¯ИРРАЛАРИ

СИЁСИЙ ПАРТИЯЛАР 
ПРЕЗИДЕНТЛИККА НОМЗОДЛАРНИ 

РªЙХАТГА ОЛИШ БªЙИЧА 
²УЖЖАТЛАРНИ ТА¯ДИМ ЭТДИ

Марказий сайлов коМиссияси тоМонидан 
жорий йил 24 Май куни “сиёсий партиялар 
тоМонидан тақдиМ этилган иМзо 
варақалари тўғри тўлдирилганлигини 
текширувчи эксперт гуруҳларини тузиш 
тўғрисида” қарор қабул қилинган эди. 
ушбу эксперт гуруҳлари сиёсий партиялар 
тоМонидан тақдиМ этилган ноМзодларни 
қўллаб-қувватловчи иМзо варақаларининг 
тўғри тўлдирилганини текшириш 
жараёнини бошлади.

президентиМизнинг жорий йил 26 Майда иМзоланган 
“Мактабгача ва Мактаб таълиМи вазирлиги ҳаМда 
унинг тизиМидаги ташкилотлар фаолиятини 
саМарали ташкил этиш чора-тадбирлари 
тўғрисида”ги фарМони ўз вақтида қабул қилингани 
билан аҳаМиятли бўлди. ушбу фарМонга биноан, 
давлатга қарашли боғча, Мактаб ва Мактабдан 
ташқари таълиМ ташкилотлари педагогларига 
Малака тоифасини бериш тартиби ўзгаради. 

УшбУ мАТерИАлнИ лоТИн ёзУвИгА АсослАнгАн Ўзбек АлИфбосИдА 
ЎқИш УчУн мАзкУр QR-kodнИ скАнер қИлИнг.

УшбУ мАТерИАлнИ лоТИн ёзУвИгА АсослАнгАн Ўзбек 
АлИфбосИдА ЎқИш УчУн мАзкУр QR-kodнИ скАнер қИлИнг.

УшбУ мАТерИАлнИ лоТИн ёзУвИгА АсослАнгАн 
Ўзбек АлИфбосИдА ЎқИш УчУн мАзкУр 

QR-kodнИ скАнер қИлИнг.



Бошланиши 1-бетда

Ўзбекистон Республикасининг Конс-
титуцияси ва Сайлов кодексига ушбу 
нормалар имплементация қилинган 
бўлиб, кодекснинг бир нечта моддаси-
да сайловчининг умумийлик, тенглик, 
тўғридан-тўғри ва яширинлик прин-
циплари асосида сайловларда эркин 
ихтиёрий иштирок этиш ҳуқуқи белги-
ланган. Сайлов жараёнларининг очиқ 
ва ошкоралигини таъминлаш бўйича 
қоидалар қабул қилинган. Ушбу мисол-
лар орқали Ўзбекистон Республикаси 
миллий сайлов тизимида умумэъти-
роф этилган норма ва стандартлар 
тўла амал қилинаётганлигини таъкид-
лаш жоиз.

Жорий йил 6 май куни Сайлов ко-
дексига Ўзбекистон Республикасининг 
Конституциявий Қонуни билан кири-
тилган ўзгартиришларга мувофиқ, 
 Ўзбекистон Республикаси Президенти-
нинг 2023 йил 8 майдаги “Муддатидан 
илгари Ўзбекистон Республикаси Пре-
зиденти сайловини тайинлаш тўғриси-
да”ги фармони билан 2023 йил 9 июль 
куни муддатидан илгари Ўзбекистон 
Рес публикаси Президенти сайлови ўт-
казилиши белгиланди. Сайлов кодекси 
талабларидан келиб чиқиб, Марка-
зий сайлов комиссиясининг 2023 йил  
10 май куни “Муддатидан илгари 
 Ўзбекистон Республикаси Президенти 
сайлови кампаниясини эълон қилиш 
ва уни ўтказиш бўйича календарь ре-
жани тасдиқлаш тўғрисида”ги қарори 
билан муддатидан илгари Ўзбекистон 
Респуб ликаси Президенти сайлови 
бўйича сайлов кампанияси 2023 йил 
10 майдан бошланганлиги эълон қи-
линди. 

9 июль куни бўлиб ўтадиган мудда-
тидан илгари Ўзбекистон Республика-
си Президенти сайловини ўтказишга 
тайёргарлик кўриш жараёни Марказий 
сайлов комиссияси томонидан миллий 
сайлов қонунчилиги ва халқаро стан-
дартлар асосида, шунингдек, Марка-
зий сайлов комиссиясининг календарь 
режасида белгиланган тадбирлар муд-
датларга қатъий амал қилинган ҳолда, 
изчиллик билан амалга оширилмоқда. 
Сайлов кодекси талабларига мувофиқ 
Марказий сайлов комиссияси дастлаб 
Қорақалпоғистон Республикаси, вило-
ятлар ва Тошкент шаҳри чегаралари 
доирасида 14 та сайлов округини туз-
ди. Сайлов округларининг тузилиши 
округ сайлов комиссиялари фаолия-
тини йўлга қўйишнинг ҳуқуқий асоси 
ҳисобланади. 

Округ сайлов комиссиялари мазкур 
сайлов комиссиялар тизимида муҳим 
бўғиндир. Мазкур комиссияларнинг 
зиммасига округ ҳудудида ушбу муҳим 
сиёсий тадбирга юқори даражада си-
фатли тайёргарлик кўриш ва уни ўт-
казиш бўйича барча ишларни ташкил 
этиш, мувофиқлаштириш ва назорат 
қилиш вазифалари юклатилган. 

Сайлов кодексида, Марказий сай-
лов комиссиясининг Ўзбекистон Рес-
публикаси Президенти сайловини 
ўтказувчи округ сайлов комиссияла-

рининг фаолияти тартиби тўғрисидаги 
низомда округ сайлов комиссиялари-
нинг ваколати билан бир қаторда, ко-
миссия ишини самарали ташкил этиш 
мақсадида комиссия раиси, раис ўрин-
босари, котиби ва аъзоларининг вако-
лати ҳам аниқ кўрсатилган.

Календарь режага мувофиқ, 
Ўзбекис тон Республикаси Президенти 
сайловини ўтказувчи округ комиссия-
лари аъзолигига номзодлар Қорақал-
поғистон Республикаси Жўқорғи Кенге-
сининг, халқ депутатлари вилоятлар ва 
Тошкент шаҳар Кенгашларининг маж-
лисларида муҳокама қилиниб, Марка-
зий сайлов комиссиясига тасдиқлаш 
учун тақдим этилди. 

Марказий сайлов комиссияси тав-
сия этилган номзодларнинг Сайлов 
кодекси талабларига мос келишини 
ўрганди. Округ сайлов комиссия-
си аъзолигига номзод йигирма бир 
ёшга тўлган, ўрта ёки олий маълу-
мотга, қои да тариқасида, сайловга 
тайёргарлик кўриш ва уни ўтказиш 
борасида иш тажрибасига эга, аҳо-
ли ўртасида обрў-эътибор қозонган 
фуқаролар бўлиши лозим. Шу билан 
бирга, Қонунчилик палатаси депута-
ти, маҳаллий Кенгаш депутати, Сенат 
аъзоси, бошқа сайлов комиссияси-
нинг, сиёсий партияларнинг аъзолари 
ва ваколатли вакиллари, вилоятлар, 
туманлар ва шаҳарлар ҳокимлари 
ҳамда уларнинг ўринбосарлари, про-
куратура органларининг, судларнинг 
мансабдор шахслари, номзодлар, 
номзодларнинг яқин қариндошлари 
ва ишончли вакиллари, номзодлар-
га бевосита бўйсунувчи шахслар, 
оғир ёки ўта оғир жиноятлар содир 
этгани учун судланганлик ҳолати 
тугалланмаган ёхуд судланганлиги 
олиб ташланмаган фуқаролар округ 
ва участка сайлов комиссиясининг 
 аъзоси бўлиши мумкин эмас.

Марказий сайлов комиссияси қа-
рори билан Ўзбекистон Республика-
си Президенти сайловини ўтказувчи 
округ комиссиялари таркиби 15 на-
фардан 21 нафарга қадар этиб тас-
диқланди. Округ сайлов комиссия-
си аъзоларининг умумий сони 266 
нафарни ташкил этди. Округ сайлов 
комиссияларининг таркибида 110 на-
фари, яъни 41 фоизи аёллардир. Шу-
нингдек, округ сайлов комиссиялари 
раҳбар лавозимларида (раис, раис 
ўринбосари ва котиб) аёллар 38 фо-
изни ташкил этди. Битта округ комис-
сияси раислигига аёл киши тавсия 
этилган. Округ комиссияларида раис 

ўринбосари ва комиссия котиблигига 
тавсия этилган аёллар 53 фоиз. 

Округ комиссиялари таркибига 12 
нафар ногиронлиги бўлган шахслар 
киритилган бўлиб, жами аъзолар сони-
нинг 5 фоизини ташкил қилади. Комис-
сиялар таркибига ногиронлиги бўлган 
фуқаролар вакилларининг киритилиши 
ушбу муҳим сиёсий жараёнда имкония-
ти чекланган шахслар ҳуқуқларини 
ҳимоя қилишда муҳим аҳамиятга эга. 
Мазкур амалиёт Ўзбекистон Респуб-
ликаси миллий сайлов қонунчилиги 
амалиётида Ўзбекистон Республикаси 
томонидан қабул қилинган Ногиронлар 
ҳуқуқлари тўғрисидаги конвенцияга со-
битқадамлик билан амалга оширила-
ётганидан далолатдир. 

Комиссиялар аъзолигига номзод-
ларнинг деярли барчаси — яъни 263 
нафари (98,9 фоизи) олий  маълумотли 
(ўрта-махсус маълумотлилар — 3 
нафар, 1,1 фоиз). Округ сайлов ко-
миссиялари таркибига сайланганлар-
нинг 6 фоизини 21-30 ёшгача бўлган 
фуқаролар, 53,7 фоизини 31 ёшдан 
50 ёшгача бўлганлар ташкил қилди. 
Шунингдек, комиссиялар таркибида 
турли касб эгалари, ҳуқуқшунослар, 

 иқтисодчилар, педагоглар, журна-
листлар, шифокорлар, муҳандислар 
борлиги катта ҳаётий тажрибага эга 
бўлган аъзолардан иборатлигини кўр-
сатади. Номзодларни фаолият соҳаси 
бўйича кўрадиган бўлсак, уларни таъ-
лим тизими, фуқароларнинг ўзини ўзи 
бошқариш органлари, нодавлат ноти-
жорат ташкилотлар ва бошқа нодавлат 
сектори, давлат идоралари ва муасса-
салари вакиллари ташкил этади. 

Округ сайлов комиссиясининг асо-
сий вазифалари нималардан иборат? 
Комиссия ваколатларига қандай вази-
фалар киради? Бу ҳақда сўз юритганда 
шуни айтиш керакки, округ комиссияси 
биринчи навбатда, сайлов округи ҳуду-
дида Сайлов кодекси ижроси устидан 
назоратни амалга оширади ва унинг 
бир хил тарзда қўлланилишини таъ-
минлайди. Округ сайлов комиссияси 
сайлов округи ҳудудида сайловчилар 
ҳисобини юритиш, овоз беришни таш-
кил қилиш ҳамда овоз бериш натижа-
ларини аниқлаш масалалари ҳал эти-
лишини мувофиқлаштиради. 

Ўз навбатида, белгиланган муддат-
ларда сайлов участкаларини тузади, 
округ бўйича уларнинг тартиб рақами-
ни белгилайди, манзилини кўрсатган 
ҳолда рўйхатини эълон қилади, участ-
ка сайлов комиссияларини тузади ва 
уларнинг таркиби ҳақидаги маълумот-
ларни эълон қилади, участка сайлов 
комиссияларининг фаолиятини муво-
фиқлаштиради, сайлов участкалари-
нинг жойлашган ери ҳақида сайловчи-
ларни хабардор қилади.

Сиёсий партиялар, бошқа жамоат 
бирлашмалари, фуқароларнинг ўзини 

ўзи бошқариш органлари вакиллари-
нинг, корхоналар, муассасалар ва таш-
килотлар раҳбарларининг сайловга 
тайёргарлик кўриш ҳамда уни ўтказиш 
билан боғлиқ масалалар юзасидан ах-
боротини эшитади.

Муҳим вазифалардан яна бири си-
фатида айтиш жоизки, округ сайлов 
комиссияси сайловчилар рўйхатининг 
тузилишини ва уларнинг ҳамма тани-
шиб чиқиши учун тақдим этилишини 
кузатиб боради, участка сайлов комис-
сияларига ташкилий-услубий ёрдам 
беради.

Сайловнинг очиқ ва ошкоралигини 
таъминлаш мақсадида сиёсий партия-
ларнинг ва фуқароларнинг ўзини ўзи 
бошқариш органлари кузатувчиларига 
белгиланган шаклда мандат беради, 
округ сайлов комиссияси ҳузуридаги 
Матбуот маркази бўлимининг фаолия-
тини ташкил этади.

Округ сайлов комиссияси Сайловчи-
лар ягона электрон рўйхатидан фойда-
ланишни ташкиллаштириш мақсадида 
участка сайлов комиссияси аъзолари-
га Сайлов жараёнини бошқариш, ах-
борот тизимига кириш учун тегишли 
маълумотларни беради. 

 Округ сайлов комиссияси ўз фао-
лиятини қонунийлик, коллегиаллик, 
ошкоралик ва адолат принциплари 
асосида амалга оширади. 

 Округ сайлов комиссиясининг 
ўз ваколатлари доирасида қабул 
қилган қарори барча давлат орган-
лари, сиёсий партиялар ва бошқа 
жамоат бирлашмалари, меҳнат жа-
моалари ва ҳарбий қисмлар, кор-
хоналар, муассаса ва ташкилотлар 

раҳбарлари ижро этиши учун маж-
бурийдир. 

Округ сайлов комиссияси участка 
сайлов комиссияларидан овозларни 
санаб чиқиш натижалари бўйича ба-
ённомаларни қабул қилади. Участка 
сайлов комиссиясининг баённомаси 
тўғри тўлдирилган бўлса, баённомада-
ги тегишли рақамларни сайлов округи 
бўйича натижаларни жамлаб бориш 
жадвалига киритади.

Округ сайлов комиссиясининг 
участка сайлов комиссияларидан 
овозларни санаб чиқиш натижалари 
тўғрисидаги баённомаларни қабул қи-
либ олиш ҳамда округ бўйича сайлов 
натижаларини аниқлаш жараёнида 
сиёсий партияларнинг кузатувчилари, 
ваколатли вакиллари, оммавий ахбо-
рот воситалари вакиллари, фуқаро-
ларнинг ўзини ўзи бошқариш орган-
лари, шунингдек, бошқа давлатлар ва 
халқаро ташкилотлардан кузатувчилар 
ҳозир бўлишлари мумкин. 

Округ сайлов комиссияси мажлиси-
да округ бўйича Ўзбекистон Республи-
каси Президенти сайлови натижалари 
аниқланади ҳамда баённомада акс 
эттирилади. Баённома комиссия раи-
си, раис ўринбосари, котиби ва бош-
қа аъзолари томонидан имзоланади 
ҳамда Марказий сайлов комиссиясига 
тақдим этилади. Мазкур баённома-
нинг кўчирма нусхаси ҳамма танишиб 
чиқиши учун дарҳол округ сайлов ко-
миссияси биносига камида қирқ сак-
киз соат муддатга осиб қўйилади. 

Ўзбекистон Республикаси Прези-
денти сайловини ўтказишда сайлов 
комиссиялари тизимидаги қуйи бўғин 
— бу участка сайлов комиссиялари 
ҳисобланади. Участка сайлов комис-
сиялари Ўзбекистон Республикасининг 
Сайлов кодексига мувофиқ фаолият 
юритади.

Участка сайлов комиссияси ўз фао-
лиятини қонунийлик, коллегиаллик, 
ошкоралик ва адолатлилик принципла-
ри асосида амалга оширади. Участка 
сайлов комиссияси ишининг ташкилий 
шакли унинг заруратга қараб ўтказила-
диган мажлиси ҳисобланади.

Участка сайлов комиссиясининг сай-
ловга тайёргарлик кўриш ҳамда уни 
ўтказишга доир барча тадбирларида, 
шунингдек, сайлов куни овоз бериш хо-
наларида ва овозларни санаб чиқишда 
аккредитациядан ўтган Ўзбекистон Рес-
публикаси Президентлигига номзодлар 
кўрсатган сиёсий партиялардан ваколат-
ли вакиллар ва кузатувчилар,  оммавий 
ахборот воситалари  вакиллари, 
 фуқароларнинг ўзини ўзи бошқариш 
органларидан, бошқа  давлатлардан, 
халқаро ташкилотлардан кузатувчилар 
иштирок этиш ҳуқуқига эга. 

Участка сайлов комиссияси сайлов 
участкаси бўйича сайловчиларнинг 

рўйхатини тузади ва уларни рўйхат би-
лан таништиради, рўйхатда йўл қўйил-
ган хатолар ва ноаниқликлар тўғриси-
даги аризаларни қабул қилади ҳамда 
кўриб чиқади ва рўйхатга тегишли ўз-
гартишлар киритиш тўғрисидаги маса-
лани ҳал этади.

Участка сайлов комиссияси сайлов 
куни ўз яшаш жойида бўлиш ва овоз 
беришда иштирок этиш имкониятига 
эга бўлмаган ва муддатидан олдин 
овоз берган сайловчилардан тўлди-
рилган сайлов бюллетенларини ёпиқ 
конвертларда қабул қилиб олади.

Аҳолини сайлов куни ва овоз бе-
риш жойи тўғрисида хабардор этади. 
Бинода яширин овоз бериш кабина-
лари ёки хоналари, сайлов қутилари, 
шунингдек, бошқа жиҳозлар тайёрлаб 
қўйилишини таъминлайди, сайлов 
куни участкада овоз беришни ташкил 
этади, саломатлиги ёки бошқа сабаб-
ларга кўра, овоз бериш биносига кела 
олмаган сайловчиларнинг илтимосига 
биноан улар турган жойида овоз бери-
шини ташкил этади. Овозларни санаб 
чиқади, сайловчиларнинг ва сайлов 
жараёни бошқа иштирокчиларининг 
мурожаатларини кўриб чиқади.

Давлат органлари ва жамоат бир-
лашмаларининг органлари, корхо-
налар, муассасалар, ташкилотлар, 
мансабдор шахслар участка сайлов ко-
миссияларига ўз ваколатларини амал-
га оширишида кўмаклашиши, уларнинг 
иши учун зарур маълумотларни тақ-
дим этиши шарт.

Участка сайлов комиссияси сай-
ловчилар рўйхатининг тузилишини ва 
унинг сайловга ўн беш кун қолганида 
ҳамма танишиб чиқиши учун тақдим 
этилишини таъминлайди.

 Сайловчиларни овоз бериш куни, 
вақти ва жойи тўғрисида сайловдан 
камида ўн кун олдин хабардор қилади. 
Участка сайлов комиссиясида сайлов 
бюллетенларини комиссиянинг икки 
нафар аъзоси имзолайди ва комиссия 
муҳри билан тасдиқлаб овоз бериш 
кунига қадар сақланишини таъмин-
лайди. Сайлов участкаларида овоз 
беришни ташкил этиш ва уни ўтказиш 
учун зарур бўлган бинолар ва жиҳоз-
ларни давлат органлари, корхоналар, 
муассасалар, ташкилотлар участка 
сайлов комиссиялари ихтиёрига бепул 
бериб туриши шарт. 

Участка сайлов комиссиялари жой-
лашган бинолар ўрнатилган тарзда 
жиҳозланади. Участка сайлов комис-
сияси жойлашган бино ва унга олиб 
борувчи йўлаклар озода ва таъмир-
ланган, ёритиш мосламалари ўр-
натилган бўлиши лозим. Сайловга 
тайёргарлик кўриш ва уни ўтказишга 
тааллуқли маълумотларга оид стенд-
лар жойлаштирилади. Стендларда 
жойлаштириладиган материалларда 
сайловолди ташвиқотига оид нишон ва 
аломатлар бўлмаслиги керак.

Сайловчилар рўйхати участка сай-
лов комиссияси томонидан тузилади. 
Ҳар бир сайловчи фақат битта сайлов-
чилар рўйхатига киритилиши мумкин. 
Сайлов кунига қадар ёки сайлов куни 
ўн саккиз ёшга тўлган, рўйхат тузи-
лаётган пайтда мазкур сайлов участ-
каси ҳудудида доимий ёки вақтинча 
истиқомат қилаётган Ўзбекистон Рес-
публикасининг барча фуқаролари 
сайловчилар рўйхатига киритилади. 
Сайловчилар рўйхатига ҳар бир сай-
ловчининг фамилияси, исми, отаси-
нинг исми, туғилган санаси ва яшаш 
манзили киритилади.

Округ сайлов комиссияси котиби 
Сайлов жараёнини бошқариш ахбо-
рот тизимига кириш ҳуқуқини участка 
сайлов комиссияси котибига тақдим 
қилади. Ҳар бир участка сайлов комис-
сияси тузилганидан сўнг уч кун ичида 
участка сайлов комиссиясининг котиби 
Сайлов жараёнини бошқариш ахборот 
тизимига кириб, тақсимланган мазкур 
участка сайловчиларининг дастлабки 
рўйхатини юклаб олади.

Участка сайлов комиссияси аъ-
золари сайлов участкаси ҳудудида 

яшовчи сайловчилар тўғрисида маъ-
лумотларни олганидан кейин, ушбу 
маълумотларнинг тўғрилигига уйма-уй 
айланиб чиқиш орқали аниқлик кири-
тади. Участка сайлов комиссияси сай-
ловчилар рўйхатини тузиш ишларига 
жамоатчилик вакиллари ва волонтёр-
ларни жалб қилиши мумкин. Туман ва 
шаҳар ҳокимликлари сайловчиларнинг 
рўйхатларини аниқлаштириш ишлари-
га кўмаклашади.

Сайловчилар рўйхатини аниқлашти-
риш ишлари олиб борилаётган вақтда 
фуқароларга муддатидан олдин овоз 
беришни амалга ошириш имконияти 
ва бошқа ҳуқуқлар тушунтирилади. 

Сайловчилар рўйхатлари сайловга 
ўн беш кун қолганида участка сайлов 
комиссияси котиби томонидан Сайлов 
жараёнини бошқариш ахборот тизи-
мидан юклаб олинади, чоп қилинади 
ҳамма танишиб чиқиши учун тақдим 
этилади. Сайловчилар фамилияси 
овоз беришни ташкил этиш учун қулай 
бўлган тартибда кўрсатилади. Сай-
ловчилар рўйхати участка сайлов ко-
миссияси раиси ва котиби томонидан 
имзоланади ҳамда участка сайлов ко-
миссияси муҳри билан тасдиқланади.

Участка сайлов комиссияси сай-
ловчиларнинг рўйхати ҳамма танишиб 
чиқиши учун тақдим этилганидан ке-
йин ҳам уларга ўзгартишлар киритиши 
мумкин. Участка сайлов комиссияси 
сайловчиларни рўйхат билан танишиб 
чиқиш жойи ва вақти тўғрисида хабар-
дор қилади. Сайловчилар рўйхатига 
ўзгартишлар киритиш сайловга беш 
кун қолганида тўхтатилади. 

Участка сайлов комиссияси сайлов 
куни ўз яшаш жойида бўлиш имкония-
тига эга бўлмаган сайловчи муддати-
дан олдин овоз беришини ташкил қи-
лади. Муддатидан олдин овоз бериш 
сайловга ўн кун қолганда бошланади 
ва сайловга уч кун қолганда тугал-
ланади. Участка сайлов комиссияси 
сайловчидан сайлов кунида бўла ол-
маслигининг сабабларини тасдиқлов-
чи қўшимча ҳужжатлар талаб қилиши 
тақиқланади. 

Овоз бериш куни сайлов участкаси-
да соат 8.00 да Ўзбекистон Республи-
касининг Давлат мадҳияси янграйди. 
Участка сайлов комиссиясининг раи-
си комиссия аъзолари, кузатувчилар, 
 оммавий ахборот воситалари вакил-
лари ҳозирлигида овоз бериш бошлан-
ганлигини эълон қилади. Овоз бериш 
сайлов куни соат 8:00 дан 20:00 гача 
ўтказилади.

 Участка сайлов комиссиясида сай-
лов натижалари Ўзбекистон Респуб-
ликаси Президенти сайлови бўйича 
сайлов участкасида овозларни санаб 
чиқиш натижалари тўғрисидаги баён-
номаси билан расмийлаштирилади. 
Участка сайлов комиссияси баённома-
сининг кўчирма нусхаси ахборот-ком-
муникация технологияларидан фой-
даланган ҳолда дарҳол тегишли округ 
сайлов комиссиясига тақдим этила-
ди, биринчи асл нусха раис ёки унинг 
ўринбосари томонидан ички ишлар ор-
ганлари ходимлари кузатувида округ 
сайлов комиссиясига олиб бориб топ-
ширилади.

Округ ва участка сайлов комиссияла-
ри фаолияти Сайлов кодекси ва Марка-
зий сайлов комиссиясининг қарорлари 
талабларига қатъий 
риоя қилинган ҳолда 
амалга оширилади.

САЙЛОВ ЖАРАЁНИДА
ОКРУГ ВА УЧАСТКА САЙЛОВ 

КОМИССИЯЛАРИНИНГ ВАЗИФАЛАРИ

ОВОЗ БЕРИш кУНИ САйлОВ УчАСТкАСИдА СОАТ 8.00 дА 
ЎЗБЕкИСТОН РЕСПУБлИкАСИНИНг дАВлАТ МАдҲИЯСИ 

ЯНгРАйдИ. УчАСТкА САйлОВ кОМИССИЯСИНИНг РАИСИ 
кОМИССИЯ АъЗОлАРИ, кУЗАТУВчИлАР, ОММАВИй 

АХБОРОТ ВОСИТАлАРИ ВАкИллАРИ ҲОЗИРлИгИдА ОВОЗ 
БЕРИш БОшлАНгАНлИгИНИ эълОН ҚИлАдИ. ОВОЗ БЕРИш 

САйлОВ кУНИ СОАТ 8:00 дАН 20:00 гАчА ЎТкАЗИлАдИ.

кАлЕНдАРь РЕжАгА 
МУВОФИҚ, 

ЎЗБЕкИСТОН 
РЕСПУБлИкАСИ 

ПРЕЗИдЕНТИ 
САйлОВИНИ ЎТкАЗУВчИ 

ОкРУг кОМИССИЯлАРИ 
АъЗОлИгИгА 
НОМЗОдлАР 

ҚОРАҚАлПОҒИСТОН 
РЕСПУБлИкАСИ 

жЎҚОРҒИ кЕНгЕСИНИНг, 
ХАлҚ дЕПУТАТлАРИ 

ВИлОЯТлАР ВА 
ТОшкЕНТ шАҲАР 

кЕНгАшлАРИНИНг 
МАжлИСлАРИдА 

МУҲОкАМА ҚИлИНИБ, 
МАРкАЗИй САйлОВ 

кОМИССИЯСИгА 
ТАСдИҚлАш УчУН 
ТАҚдИМ эТИлдИ. 

САйлОВНИНг ОчИҚ ВА ОшкОРАлИгИНИ ТАъМИНлАш 
МАҚСАдИдА СИёСИй ПАРТИЯлАРНИНг ВА 
ФУҚАРОлАРНИНг ЎЗИНИ ЎЗИ БОшҚАРИш ОРгАНлАРИ 
кУЗАТУВчИлАРИгА БЕлгИлАНгАН шАклдА МАНдАТ 

БЕРАдИ, ОкРУг САйлОВ кОМИССИЯСИ ҲУЗУРИдАгИ МАТБУОТ 
МАРкАЗИ БЎлИМИНИНг ФАОлИЯТИНИ ТАшкИл эТАдИ.

УшбУ мАТерИАлнИ лоТИн ёзУвИгА АсослАнгАн Ўзбек 
АлИфбосИдА ЎқИш УчУн мАзкУр QR-kodнИ скАнер қИлИнг.

Баҳодиржон ЮНУСОВ,
Ўзбекистон Республикаси 
Марказий сайлов 
комиссияси аъзоси



2023 йил 1 июнь, 106-сон Кўзгу4

Бошланиши 1-бетда

Бизнинг суҳБат

янгича ёндашувлар

Бу ерга 3,5 минг тупдан зиёд помидор 
кўчати экилди. Экинлар баравж ривожла-
ниши учун плёнка билан ўралди, суғориш 
учун ариқлар қазилди. Зовур бўйида қурил-
ган мўъжаз иссиқхонадаги ҳосил чўғи бугун 
кўзни қувонтиради. Пишиб етилган сархил 
мевалар пешма-пеш хўжалик эҳтиёжи учун 
териб олинмоқда. Дастлабки ҳисоб-китоб-
ларга кўра, биринчи ҳосилнинг ўзидан 100 
миллион сўмдан зиёд қўшимча даромад 
олиш мумкин.

— Шу кунга қадар хўжалигимиз эҳтиёжи 
учун зарур сабзавот ва полиз экинларини 
бозордан сотиб олишга мажбур бўлганмиз, 
— дейди фермер Авазбек Нурматов. — Бу 
ортиқча оворагарчилик, сарф- харажатлар  
келиб чиқишига сабаб бўлган. Президен-
тимиз ташаббуси билан дала четидаги 
қаровсиз ерларни ўзлаштириш борасида 
бошланган ташаббус соҳада янги имко-
ният эшикларини очди. Хўжалигимизнинг 
80 гектар пахта, 45 гектар ғалла майдони 
бор. Шу кунга қадар мавжуд дала четла-
ридан самарасиз фойдаланилган. Ерлар 
қаровсиз, ўз ҳолига ташлаб қўйилгани 
боис, ўт-ўландан бошқа нарса ўсмаган. 
Бугун эса манзара, ҳолат бошқача. Шу 
кунга қадар  ўзлаштирилган дала  четидаги 

— билишимизча, янги кенгаш Ўзбе-
кистон томони ташаббуси билан таш-
кил этилди. бу ғоя қандай пайдо бўлди, 
умуман, янги ташкилот тузишга қандай 
зарурат бор эди? дастлаб шу хусусда 
фикр билдирсангиз.

— Тўғри таъкидладингиз, Туркий дав-
латлар жуғрофия кенгаши ташкил этилиши 
Ўзбекистон география жамияти ташаббуси 
бўлди. Сиз қўйган саволлар, табиийки, кўп-
чиликни қизиқтиради.

Бугун сайёрамизда яшаётган туркий тил-
ли халқларнинг умумий сони 250 мил лион 
кишидан ошади. Уларнинг асосий қисми 
олтита мустақил туркий тилли респуб лика 
— Ўзбекистон, Озарбайжон, Туркия, Тур-
кманистон, Қирғизистон ва Қозоғистонда 
истиқомат қилади. Ушбу давлатларнинг 
умумий майдони салкам 5 миллион квадрат 
километр. Бугунги кунда мазкур давлатлар 
ўртасида ҳар томонлама ҳамкорлик алоқа-
лари тобора ривожланиб келмоқда.

Кейинги пайтларда Венгрия ҳам туркий 
дунёнинг турли тадбирларига таклиф этил-
япти. Евроиттифоқ аъзоси, бир қарашда 
туркий тил ва маданиятга алоқаси йўқдек 
туюладиган бу давлатга асос солганлар-
нинг илдизи тарихан Марказий Осиё ҳуду-
дига келиб тақалади. Венгерлар Шарқда 
можарлар деб аталган ва бугунги кунга қа-
дар бу атама сақланиб қолган. Можарчада 
туркий сўзлар жуда кўп учрайди. 

Ўзбекистон Президенти Шавкат 
 Мирзиёев ва Венгрия Бош вазири Виктор 
Орбаннинг 2019 йил 15 октябрь куни Боку 
шаҳрида Туркий тилли давлатлар ҳамкор-
лик кенгаши саммити доирасидаги самара-
ли учрашуви ташкилот доирасидаги ўзаро 
мулоқот ва муносабатларда янги даврни 
бошлаб берди. Шу боис, Туркий давлатлар 
жуғрофия кенгаши таъсис йиғилишига Вен-
грия география жамияти президенти Лоуци 
Динеш ҳам таклиф этилди.

Туркий давлатларнинг илмий жамиятла-
ри бир ёқадан бош чиқариб, ўзаро тажриба 
алмашадиган бир кенгаш тузишга қарор 
қилдик. Зеро, Туркий давлатлар ташки-
лоти раҳбарларининг “Туркий цивилиза-
циянинг янги даври: умумий тараққиёт ва 
фаровонлик сари” мавзусида 2022 йил 11 
ноябрь куни Самарқанд шаҳрида ўтказил-
ган йиғилиши натижалари бўйича қабул қи-
линган Самарқанд декларациясида ўзаро 
илмий ҳамкорликни кенгайтириш масаласи 
алоҳида таъкидланган.

Президентимиз ташкилотнинг Са-
марқанд саммитида бошқа соҳалар баро-
барида ўзаро илмий ҳамкорлик масаласи-
нинг долзарблигига бежиз урғу бермади. 
Туркий давлатлар умумий тараққиётга ин-
тилар экан, бунинг учун, энг аввало, ўз би-
лим ва тажрибаларимиз билан бўлишиш, 
тажриба алмашинувини йўлга қўйишга 
эҳтиёж бор. Бунинг учун эса бошқа соҳа-
лар каби мамлакатларимизнинг энг муҳим 
илмий йўналиши — география соҳасидаги 
ўзаро бирдамлик барчамиз учун катта за-
руратга айланмоқда. 

Истанбул университети фан доктори, 
Туркия жуғрофия жамияти директорлар 
кенгаши аъзоси Каан Капан янги кенгаш-
нинг таъсис йиғилишида кўп йиллардан 
бери туркий давлатлар жуғрофия ташки-
лотини қуриш орзусида юргани, бугун эса 
таъсис йиғилишида шахсан иштирок этаёт-
ганидан бахтиёр эканини таъкидлади.

2021-2022 йилларда туркий давлатлар-
даги табаррук қадамжоларни зиёрат қилиб 
чиққан ушбу мутахассис аслида барча тур-
кийлар бир халқ эканини қайд этар экан, 
жуғрофияда ҳам бирлашиш учун бор имко-
ниятни ишга солиш керак, деб ҳисоблайди.

Ана шундай заруратларни инобат-
га олган ҳолда Озарбайжон, Қозоғистон, 

 Қирғизистон, Венгрия, Туркия ва Ўзбекис-
тон география жамиятларини бирлаштира-
диган Туркий давлатлар жуғрофия кенгаши 
ташкил этилди. 

— кўпчилик география мактабда ўти-
ладиган оддий бир фан бўлса, туркий 
давлатларнинг география жамиятлари 
янги кенгаш таъсис этмасдан ҳамкор-
лик қила олмасмиди, деган ўйга бориши 
мумкин. Туркий давлатлар ва география 
қанчалик бир-бирига боғлиқ? Умуман, 
географиянинг ҳаётимиздаги ўрни шун-
чалик аҳамиятлими?

— Қизиқ савол. Аслида, жуғрофия жуда 
муҳим фан ва соҳалардан бири. Бугунги 
таҳликали дунёда ресурслар қисқариб, 
озиқ-овқат хавфсизлигини таъминлаш бо-
расида янгидан-янги хавфлар юзага кел-
моқда. Шундай вазиятда геоиқтисодий, 
геологистик, илмий географик ҳамкорликка 
эҳтиёж ўсиб бораётир. 

Биргина иқлим ўзгариши билан боғлиқ 
муаммоларнинг ўзи география ҳаётимизда 
қанчалик катта аҳамиятга эга эканини кўр-
сатиб турибди.

АҚШнинг Жорж Мейсон университети 
олимлари 2100 йилгача Ер об-ҳавосини 
моделлаштиришди ва умидсиз хулосага 
келишди: сайёрада иқлим шу қадар ўзгара-
дики, 1880 йилларда Кёппер тизими бўйича 
тузилган иқлим хариталарини қайтадан чи-
зиш керак бўлади. Тадқиқот “Earth’s Future” 
журналида чоп этилди. 

Янги тадқиқот кўрсатадики, аср охи-
рига бориб дунёнинг 38-40 фоиз ҳудуди 
бошқа иқлим зоналарига ўтади. Яъни Ер 
шарининг деярли ярми янги шароитлар-
га дуч келади. Тропик иқлим 25 фоизгача 
кенгаяди, қурғоқчилик 34 фоизгача ҳудуд-
ни эгаллайди. Энг сезиларли ўзгаришлар 
Европа ва Шимолий Америкада кутил-
моқда. Бу қитъаларнинг мос равишда 
89 фоиз ва 66 фоиз ҳудуди бошқа иқлим 
зонасига ўтади. Олимлар амалдаги ўзга-
ришлар моделлаштирилгандаги прогноз-
лардан анча жиддийроқ бўлиши мумкин-
лигини таъкидлашган.

“Associstaed Press” нашри томонидан 
эълон қилинган бошқа бир тадқиқотга 
кўра, жаҳондаги 2000 дан зиёд кўл йили-
га 5,7 триллион галлон сув йўқотмоқда. 
Бу 1992 йилдан 2020 йилгача дунё бўйи-
ча йўқотиш лар ҳажми АҚШнинг Невада 
штатидаги энг йирик сув ҳавзаси бўл-
миш Мидс кўлининг 17 тасига тенг дега-
ни. Бошқача айтганда, бу миқдор АҚШ 
2015 йилда ишлатган жами сув ҳажмига 
тенг. Ҳаттоки ёғин-сочин кўп бўладиган 
ҳудудларда ҳам кўллар қуриб қолмоқда. 
“Science” журналида эълон қилинган 
тадқиқотларга кўра, бунга бош сабаб — 
кўллардан сувларнинг меъёрдан зиёд 
буғланишига сабаб бўлаётган иссиқ ёки 
қуруқ ҳаво. Шунингдек, қишлоқ хўжалиги, 
саноат ва бошқа эҳтиёжлар учун кўп сув 
сарфланиши туфайли рўй бермоқда.

Муаллифлар табиий ҳол сифати-
да учинчи сабабни ҳам тилга олишган: 
ёғин-сочинларнинг камайгани туфайли 
дарё ўзанларининг ўзгариши. Лекин шу 
ҳам иқлим ўзгариши сабаб вужудга келган. 
Тадқиқотда айтилишича, мана шу омил 
Эрондаги Урмия кўли йилига 1,05 триллион 
литр сув йўқотаётганининг бош сабабидир.

Дунё бўйича ўртача ҳарорат 1,1 даража-
га кўтарилган. Бу эса 2040 йилга бориб ўр-
тача ҳарорат 1,5 даража ошишини билди-
ради. Нобель мукофоти лауреати Рае Квон 
Чунг Сибир тайгаси ва тундрадаги музлик-
лар эриши оқибатида ушбу ҳудудлардаги 
қадимий касаллик ҳамда вируслар яна “уй-
ғониши” мумкинлиги, бу эса инсоният учун 
кутилмаган оқибатларга олиб келишидан 
огоҳлантирмоқда.

Экологик ва атроф-муҳит муаммола-
ри ҳақида сўз кетганда, кейинги йилларда 
мамлакатимизнинг турли ҳудудлари ва 
Тошкент шаҳрида тинимсиз кузатилаётган 
қум ва чанг бўронларига тўхталмаса бўл-
майди. Мутахассислар ва пойтахтликлар 
фикрича, Тошкент ҳавосининг ифлослани-
ши дарахтлар кесилиши, чангни ушлаб қо-
ладиган яшиллик камайгани ҳамда тартиб-
сиз қурилишлар билан боғлиқ. Айримлар 
эса бу жамоат транспорти камлиги сабаб 
шаҳарда автомобиллар кўпайиб, улардан 
чиқадиган газлар ортиб бораётгани фони-
да юз бераётганини айтади. 

Шу каби муаммолар фонида Тошкент 
дунёдаги ҳавоси энг ифлос шаҳарлар 
рейтингида тез-тез кўринадиган бўлиб 
қолди. Жорий йилда Ўзбекистон “Legatum 
Institute” томонидан экологияси кескин ўз-
гаришларга дуч келаётган давлатлар қато-
рига киритилди.

Бу каби муаммоларни тадқиқ этиш айнан 
географиянинг вазифасидир. Бунда битта 
давлат олимларининг саъй-ҳаракати билан 
катта натижаларга эришиш мушкул. Шу са-
бабли янги кенгаш доирасида айни йўна-
лишдаги фаолиятимизни уйғунлаштириш, 

ўзаро тажриба алмашиш, илф-фандаги 
ютуқлар билан бўлишиш мақсад қилинган.

Озарбайжон жуғрофия жамияти  раиси 
Мирнуҳ Исмоилов янги кенгаш ташкил 
этилишини дунёда мавжуд вазият тақозо 
қилаётганини алоҳида таъкидлади. У Тур-
кий давлатлар жуғрофия кенгаши таъсис 
йиғилишидаги нутқида географияни сиё-
сий илм, деб атади. Чунки у ҳудудлар ва 
чегараларни ўрганиши, сўнгги йилларда 
жуғрофий ахборот тизимлари ҳамда ма-
кон маълумотларини ўрганишга қизиқиш, 
эҳтиёж кучайиб, бунинг таъсирида геогра-
фиянинг аҳамияти ҳам ошиб бораётганини 
қайд этди. Шу жиҳатдан Туркий давлатлар 
жуғрофия кенгашининг юзага келиши бу-
гунги кун реаллигидир.

— Туркий дунёнинг қомусий олим-
лари меросини ўрганиш ва авлодларга 
танитиш бугун ҳар қачонгидан ҳам дол-
зарблик касб этган. чунки бир пайтлар 
заминимиз дунё тамаддунининг бешиги 
бўлган, бошқа халқлар илм-фан ютуқла-
рини аждодларимиздан ўрганган. бироқ 
асрлар ўтиб илмий тараққиёт Ғарб то-
монга юз бурди...

— Дарҳақиқат, қадим туркий замин 
минг йиллар давомида Шарқ ва Ғарбни 
туташтириб, жаҳон цивилизацияларини 
бир-бирига яқинлаштирган, дунё мада-
ниятларини бойитиб келган. Биз туркий 
дунё буюк тарихининг ёрқин саҳифала-
ри улуғ аждодларимиз томонидан бирга-
ликда яратилгани билан ҳақли равишда 
фахрланамиз. Ана шундай бебаҳо ме-
росни сақлаб қолиш, уни чуқур ўрганиб, 
келгуси авлодларга безавол етказиш бар-
чамиз учун энг асосий вазифадир.

Ўрта асрларда яшаган буюк аллома ва 
мутафаккирларимизнинг тарихий мероси, 
замонавий цивилизация ривожидаги роли 
ва аҳамиятини янада теран англаш, тадқиқ 
этиш ва оммалаштириш жуда муҳим. Шу 
нуқтаи назардан ҳам Туркий давлатлар 
жуғрофия кенгаши бу мақсадларни сама-
рали амалга оширишда ўзига хос платфор-
ма вазифасини бажаради.

Гап аждодларимизнинг буюк илмий каш-
фиётлари ҳақида борар экан, Ер ҳақидаги 
замонавий фанлар, хусусан, геодезия, гео-
графия, картография, геология тараққиётига 
беқиёс ҳисса қўшган Абу Райҳон Беруний 
номини биринчилар қаторида тилга оламиз.

Зеро, улуғ қомусий аллома илмий даҳо-
си билан яратилган мислсиз кашфиётларга 
тўлиқ баҳо беришнинг ўзи қийин. Беруний 
қаламига мансуб 113 та асар мавжуд бў-
либ, улардан 15 таси география ва карто-
графияга бағишланган.

Беруний асарлари билан нафақат ўз 
даври, балки бугунги юксак технологиялар 
асри учун ҳам зарур кашфиётларни тақ-
дим этган. Унинг асарларида келтирилган 
географик маълумотлар келгусида геогра-
фиянинг янги авлод олимлари томонидан 
тараққий эттирилишида катта аҳамият касб 
этди ва этади.

Бугунги кунда барчамиз глобаллашув 
жараёнини кузатмоқдамиз ва иқлим ўзга-
риши, экология, турли пандемиялар, энер-
гия ресурслари тақчиллиги каби глобал 
муаммолар билан боғлиқ мураккаб синов-
ларни бошимиздан кечиряпмиз. Шу боис, 
ҳозирги вазиятда энг долзарб муаммолар 
ечими бўйича жамиятларимиз умумий ён-
дашувларни белгилаб олиши, саъй-ҳара-
катларини ўзаро уйғунлаштириши ниҳоят-
да муҳимдир.

Туркий давлатлар жуғрофия кенгаши-
ни ташкил этиш ташаббуси билан чиққан 
Ўзбекистон география жамияти республи-
камиздаги энг қадимий илмий жамиятлар-
дан бири. Бинобарин, 1897 йил 12 мартдан 
буён фаолият юритиб келаётган жамияти-
миз жорий йил мартида 126 ёшга тўлди. 

Ҳар қандай география жамиятининг 
вазифалари нафақат ўз мамлакати, балки 
бутун дунёнинг тарихий-географик меро-
сини ўрганиш бўлган, ҳозир ҳам шундай, 
келгусида ҳам шундай бўлиб қолади. Та-
биийки, 126 йиллик фаолият давомида 
етарлича тажриба ва илмий салоҳият тўп-
ланган. Буни ҳамкорларимиз билан бўли-
шиш баробарида, уларнинг илғор илм-фан 
ютуқларини ўрганиш ниятидамиз. Бу бора-
да олим ва талабалар учун ўзаро мақсадли 
дастурлар асосида ўқувлар ташкил этишни 
режалаштиряпмиз.

Кенгашимиз туркий тилли илмий- 
тадқиқот институтлари ва жамоат бир-
лашмалари ўртасида ҳар томонлама ҳам-
корликни такомиллаштириш, география, 
ўлкашунослик ва бошқа 
турдош фанлар бўйи-
ча назарий ёки амалий 
иш билан шуғулланувчи 

ташкилот, муассасаларга кўмаклашиш, 
барча жабҳаларда биргаликдаги саъй- 
ҳаракатни мувофиқлаштириш борасидаги 
таклифларни кўриб чиқишга доим тайёр.

— кенгашнинг галдаги режалари 
ҳақида ҳам тўхталиб ўтсангиз.

— Таъсис йиғилишида барча иштирокчи 
давлатлар томонидан келгусидаги ишлари-
миз бўйича “Йўл харитаси” ишлаб чиқишга 
келишилган. Туркий давлатлар жуғрофия 
кенгашининг доимий қароргоҳи Тошкент 
шаҳрида жойлаштирилди. Шу билан бирга, 
кенгашга котиблик қилиш уч йил муддатга 
Ўзбекистон томонига ишониб топиширилди. 

Айни шу сабабларга кўра, кенгаш фао-
лиятини йўлга қўйиш, аниқ лойиҳалар асо-
сида ҳамкорликни чуқурлаштириш учун 
Туркий давлатлар жуғрофия кенгаши йиғи-
лишини йилига бир марта ўтказиш, туркий 
давлатлар ўртасида турли фан олимпиада-
ларини ташкил этиш ҳамда халқаро олим-
пиадалар иштирокчиларини саралаш ва ғо-
либларни рағбатлантириш, илмий тадқиқот 
ишлари ва илмий конференцияларни таш-
киллаштириш, туркий этноспорт турлари 
бўйича мусобақалар ўтказиш, туркий дав-
латлар ўртасида география, картография 
йўналишларида интеллектуал ўйинларни 
оммалаштириш ва ривожлантириш каби 
қатор таклифлар илгари сурилмоқда.

Албатта, бу янги тузилган кенгаш фао-
лиятининг илк босқичи учун таклиф этила-
ётган қадамлар, холос. Улар бошқа ҳам-
кор давлатларнинг илмий жамоатчилиги 
ва география жамиятлари вакилларининг 
таклифлари асосида такомиллаштириб 
борилади.

Шу билан бирга, кенгаш фаолияти дои-
расида аҳолининг географик ва экологик 
билимини мустаҳкамлаш, илғор илмий ғоя-
лар ва ютуқларни кенг тарғиб қилиш, кен-
гашга аъзо мамлакатларда табиатни муҳо-
фаза қилиш билан боғлиқ муаммоларни 
аниқлаш, тегишли масалаларни ҳал этиш 
бўйича биргаликда фаол иш олиб бориш 
режалаштириляпти.

Янги кенгаш халқаро лойиҳалар, жумла-
дан, фан, таълим, экологик таълим, иқти-
содий ёндашув, маданият ва туризм соҳа-
ларида ўзаро алоқани кенгайтириш, туркий 
давлатлар тарихига оид масалалар бўйича 
муштарак илмий позиция ишлаб чиқиш, 
экология кун тартибини таъминлаш ва кўз-
ланган мақсадларга эришиш каби лойиҳа-
ларда иштирок этади.

Умуман олганда, кенгаш унга аъзо дав-
латлар вакиллари ҳамкорликда илмий 
тадқиқот олиб бориши, ўзаро тажриба 
алмашиши имконини беради. Шунингдек, 
география соҳасидаги инновация, илм-
фан янгиликлари билан ўртоқлашиш йўлга 
қўйилади. Иқлим ўзгаришининг табиий ва 
ижтимоий муҳитга таъсири ўрганилади.

Эҳтимолий хавфли вазиятнинг олдини 
олиш, турли ҳолатга мослашиш чора-тад-
бирларини ишлаб чиқиш, геодезия ва кар-
тография соҳасидаги тадқиқотларни ўзаро 
мувофиқлаштириш, туркий давлатлар ҳу-
дудидаги моддий ва номоддий мерос объ-
ектларини ўрганиш, қадамжолар ҳақидаги 
маълумотларни келажак авлодга етказиш 
кўзда тутилган.

Ишончимиз комилки, Туркий давлатлар 
жуғрофия кенгаши мамлакатларимиз ил-
мий жамоатчилиги ўртасидаги ҳамкорликни 
чуқурлаштириш, география бўйича замона-
вий билим ва кўникмаларни ўзлаштириш, 
илм-фан, таълим, инновациялар, спорт ва 
туризм соҳаларида ўзаро тажриба алма-
шиш учун муҳим платформага айланади.

“Янги Ўзбекистон” мухбири 
Дилшод УЛУҒМУРОДОВ 

суҳбатлашди.

БИЛИМ ВА ТАЖРИБА 
АЛМАШИШ УЧУН МУ²ИМ ПЛАТФОРМА

Туркий давлатлар жу¢рофия кенгаши ºз олдига 
¿андай ма¿садларни ¿ºйган?

бир гектарга яқин майдонга эҳтиёжимиз 
учун керакли бўлган сабзавот ва полиз 
экинлари экиб, парваришлаш имконияти-
га эга бўлдик. Ҳозир яна бир гектар ерни 
ўзлаштириш орқали лимон етиштиришни 
кенгайтириш йўлида иш олиб боряпмиз. 
Лимонлар оралиғига сабзавот экинлари 
экамиз. Бу ниҳолларнинг баравж ривожла-
нишини таъминлаш билан бирга, қўшимча 
ҳосил олиш имкониятини беради. 

Президентимизнинг жорий йил 12 
апрелдаги “Қишлоқ хўжалиги корхоналари 
дала четларидаги ер майдонларида маҳ-
сулот етиштириш тизимини такомиллашти-
риш чора-тадбирлари тўғрисида”ги қарори 
ижроси доирасида Ёзёвон туманида ўзига 
хос тажриба оммалашмоқда. Эндиликда 
нафақат фермер хўжалиги ҳудудидаги 
дала четлари, шу билан бирга, маҳалла 
фуқаролар йиғинида мавжуд имкониятлар-
дан ҳам мақсадли фойдаланишга бўлган 
эътибор ошди.

“Порлоқ” маҳалла фуқаролар йиғини 
аҳолиси асосан, деҳқончилик, чорвачилик 
билан шуғулланиб келган. Энди уларнинг 
ёнига балиқчилик тармоғи ҳам қўшил-
ди. Бу ерда туман ҳокимлиги ташаббуси 
билан ҳудуддан оқиб ўтувчи зовурнинг  

2,5 километри тозаланиб, балиқчиликка 
мўлжалланган ва ҳар бирининг ҳажми 110 
квадрат метр бўлган 33 та махсус ҳовузча 
тайёрланиб, кам таъминланган оилаларга 
бўлиб берилди. 

— Мазкур лойиҳа самарасиз оқиб тур-
ган сизот сувлардан мақсадли фойдаланиш 
орқали қўшимча даромад олиш имкония-
тини яратмоқда, — дейди маҳалла фуқаро-
лар йиғинидаги ҳоким ёрдамчиси Азизбек  
 Ғаниев. — Бундай балиқ хавзаларини тай-
ёрлаш учун ортиқча сарф-харажат талаб 
этилмайди. 110 квадрат метр ҳовузда балиқ 
боққан хонадон умумий ҳисобда 26 мил лион 
сўм даромад олади. Маҳсулотни парвариш-
лаш билан боғлиқ харажатлар чиқариб 
ташланганда соф фойда миқдори 12 мил-
лион сўмдан ортади. Бундан ташқари, сув 
йўллари тозаланиб, соя-салқин жойларга 
айлантирилаётгани, қўшимча хизмат кўрса-
тиш шохобчалари фаолияти йўлга қўйилаёт-
гани аҳоли бандлиги ва даромад миқдорини 
кўпайтиришга ёрдам бермоқда. 

Ҳар бир қарич ердан самарали фойда-
ланиш, деҳқончилик маданиятини ошириш 
борасида амалий ишлар натижасида ту-
мандаги 232 та фермер хўжалиги далала-
ри четидаги 158 гектар ер ўзлаштирилиб, 

7 минг 815 тонна полиз, 1 минг 283 тонна 
сабзавот ва 157 тонна бошқа турдаги қиш-
лоқ хўжалиги маҳсулотлари йиғиб олиш ре-
жалаштирилган, — дейди Фарғона вилояти  
фермер, деҳқон хўжаликлари ва томорқа 
ер эгалари кенгаши раиси Баҳодиржон 
Абдураҳмонов. — Бу жуда катта имконият. 
Чунки бугунги меҳнат, эртанги даромад. Пи-
шиб етилган ҳосил, аввало, аҳоли дастур-
хонига, қолган қисмини бозорга олиб чиқиб  
сотиш имкониятини беради. Эзгу мақсад 

йўлида бошланган ташаббус туфайли янги 
тутзорлар, боғу роғларга  асос солинмоқда, 
асаларичилик, чорвачилик тармоқлари ри-
вожланиб, ҳудудлар обод ва файзли бўлиб 
бормоқда.

Сирасини айтганда, деҳқончилик ма-
даниятини ошириш, ҳар бир қарич ердан 
унумли фойдаланиш йўлида амалга оши-
рилаётган ташаббуслар аҳоли фаровон-
лиги ва дастурхонлар тўкинлигига хизмат 
қилаётгани билан янада аҳамиятли.

Расулжон КАМОЛОВ,
“Янги Ўзбекистон” мухбири

ёзёвон туманидаги “Ҳамкор Намуна” фермер хўжалиги 
саъй-ҳаракати билан зовур бўйидаги бўш майдонда бунёд 
этилган иссиқхонадаги помидор  ҳосилга кирди.

ТУРкИй дАВлАТлАР 
жУҒРОФИЯ кЕНгАшИНИ 

ТАшкИл эТИш ТАшАББУСИ 
БИлАН чИҚҚАН ЎЗБЕкИСТОН 

гЕОгРАФИЯ жАМИЯТИ 
РЕСПУБлИкАМИЗдАгИ 
эНг ҚАдИМИй ИлМИй 

жАМИЯТлАРдАН БИРИ. 
БИНОБАРИН, 

1897 йИл 
12 МАРТдАН 

БУёН ФАОлИЯТ ЮРИТИБ 
кЕлАёТгАН жАМИЯТИМИЗ 

жОРИй йИл МАРТИдА 

126 ёшгА ТЎлдИ. 

Дала ЧЕТИДАГИ хазина
ФАРҒОНА ВИлОЯТИдАгИ шУНдАй МАйдОНлАРдАН 7 МИНг 815 ТОННА ПОлИЗ, 1 МИНг 283 
ТОННА САБЗАВОТ ВА 157 ТОННА БОшҚА МАҲСУлОТлАР ОлИНАдИ. БУНИ ПУлгА чАҚСА-чИ?

384 минг туп тут, узум, терак кўчатлари 
экилди. Махсус устунлар ўрнатилиб, ошқо-
воқ, мочалка экинлари парваришланмоқда.

Ер — энг катта бойлик, унинг ҳар бир 
қаричидан фойдаланиш муҳим. Фарғона 
вилоятида қаровсиз қолган дала четидаги 
ерларни ўзлаштириш, сабзавот ва мевали 
экинлар экиш орқали қўшимча даромад 
олиш борасидаги янги имкониятлар туфай-
ли аҳоли дастурхони учун керакли бўлган 
сабзавот ва полиз экинлари етиштириш 
 ҳажми ошди, сифати яхшиланди.

Шу кунга қадар вилоят фермер хўжалик-
лари далалари четидаги 2644 гектар ерни 
фойдаланишга киритиш орқали 2 мил-
лион 460 минг туп тут, 432 минг туп узум,  
4 миллион 469 минг туп терак кўчати ҳамда  
651 гектар майдонга ошқовоқ, тарвуз, қо-
вун, 95 гектар майдонга сабзавот экинла-
ри ва 65 гектар майдонга бошқа турдаги 
қишлоқ хўжалиги маҳсулотлари экилиб,  

парвариш ланмоқда.
— Фойдаланишга 

киритилган экин май-
донлари ҳисобидан  

янги кенгаш халқаро лойиҳалар, жуМладан, 
фан, таълиМ, экологик таълиМ, иқтисодий 
ёндашув, Маданият ва туризМ соҳаларида 
ўзаро алоқани кенгайтириш, туркий 
давлатлар тарихига оид Масалалар бўйича 
Муштарак илМий позиция ишлаб чиқиш, 
экология кун тартибини таъМинлаш ва 
кўзланган Мақсадларга эришиш каби 
лойиҳаларда иштирок этади.

УшбУ мАТерИАлнИ лоТИн ёзУвИгА АсослАнгАн Ўзбек 
АлИфбосИдА ЎқИш УчУн мАзкУр QR-kodнИ скАнер қИлИнг.

УшбУ мАТерИАлнИ лоТИн ёзУвИгА АсослАнгАн Ўзбек 
АлИфбосИдА ЎқИш УчУн мАзкУр QR-kodнИ скАнер қИлИнг.

Болажон халқмиз. Улар учун доимо 
барча имконият ва шароитларни яратиб 
беришга ҳаракат қиламиз. Чунончи, айни 
пайтда юртимизда ёз фаслида болалар 
бўш вақтини мароқли ўтказишлари учун 
соғломлаштириш оромгоҳлари мавсумга 
шай ҳолатга келтирилди. 

Президентимизнинг 2022 йил 18 но-
ябрдаги “Болаларнинг дам олишларини 
тизимли ташкил этиш ва соғломлашти-
риш ишларини янада такомиллашти-
ришга доир қўшимча чора-тадбирлар 
тўғрисида”ги қарорига кўра, Ўзбекистон 
Касаба уюшмалари федерацияси ти-
зимида Болалар соғломлаштириш ва 
аҳоли саломатлигини тиклашга кўмакла-
шиш жамғармаси ҳамда Болаларнинг 
дам олишини ва соғломлаштирилиши-
ни ташкил этиш департаменти очилди. 
 Қарор билан ушбу ташкилотларга бир 
қатор вазифалар белгилаб берилди.

Айни вақтда Навоий вилоятида ҳам 
Ўзбекистон Касаба уюшмалари федера-
цияси вилоят кенгаши, Болаларнинг дам 
олишини ва соғломлаштирилишини таш-
кил этиш департаменти ходимлари томо-
нидан вилоятдаги мавжуд оромгоҳлар-
нинг мавсумга шайлигини таъминлаш 
учун барча зарур чора-тадбирлар амалга 
оширилди.

— Вилоятда 7 ёшдан 14 ёшгача бўл-
ган болалар 126 мингдан ортиқ. Айни 

Бу чора-тадбир замиридаги ҳақиқат 
нечоғлиқ теран эканини ёши улуғлари-
миз яхши англади. Меҳрибонлик уйла-
рида ейиш-ичиш, кийим-кечак, ўйинчоғу 
кўнгилочар воситалардан ками бўлмаган 
болалар учун оила, ота-она тарбияси 
ғоят муҳим эди. Улар табиий муҳитда-
гина шаклланиб, инсоний хислатларини 
такомиллаштира бориши учун росмана 
оила зарур эди. Давлатимиз раҳбари 
мана шу ҳақиқатни илғаб, болаларни ўз 
бағрига олишга тайёр оилаларнинг кен-
гайишига розилик билдирди. Халқимиз 
бу чақириққа дарҳол ижобий жавоб бер-
гач, юртимиздаги кўплаб Меҳрибонлик 
уйлари ёпилди. Болалар тўкис оилалар-
да тарбиялана бошлади.

Айни пайтда Сурхондарё вилоятидаги 
бешта болалар уйида 38 ўғил-қиз тарбия-
ланмоқда. Жумладан, Термиз шаҳри-
нинг Гулистон маҳалласидаги Муҳаббат 
 Холиқова хонадонида 4 бола тарбияла-
наётир. Уйдаги тартиб-интизом, озодалик, 
самимий муҳит инсоннинг руҳиятини рав-
шан торттиради. Шинам хонадон атро-
фидаги гулзор, китоб жавонидаги ўзбек 
ва жаҳон адабиёти намуналари ўғил-қиз-
ларнинг билимга чанқоқлиги ва излани-
шидан, стол тенниси анжомлари спорт би-
лан ошнолигидан дарак беради. Aйниқса, 
“Менинг мақсадим” доскасидаги битиклар 
болаларнинг беғубор олами ва юксак ор-
зуларини ифода этади. Уларни ўқиб, бу 
жажжи кўнгилларда Ватанга, онага, оила-
га, катталарга, меҳнатга, билимга ҳурмат 

ва  меҳрни илғаш қийин эмас. “Мен катта 
бўлсам, журналист бўламан ва “Онамни 
кўргани бораман…” деган кўрсатув тай-
ёрлайман”; “Мақсадим — олий маълумот 
олиб, Ватанимиз равнақи учун хизмат 
қилиш”; “Мен ҳарбий бўламан, юртимиз-
ни, оиламизни қўриқлайман”… Бу каби 
мисолларни кўплаб келтириш мумкин. 
Асосийси, ота-оналар фарзандларининг 
қалбига фақат оғзаки мулоқот билан эмас, 
балки ёзма суҳбатлар орқали кириб бо-
раётир. Яна бир муҳим жиҳат: болалар 
оилада қариндошлик ришталари, оғай-
ни-биродарлик муносабатлари ва бу туйғу-
лар ўта қадрли эканини аллақачон англа-
ган. Уларнинг сўз бойлигида бобо, момо, 
амма, хола, тоға, жиян каби сўзлар тез-тез 
янграйди. Тўғри, бу сўзларни улар аввал 
ҳам қўллаган, аммо ўшанда пинҳоний дий-
дор туйғуси сифатида ишлатган. Ҳозир 
эса меҳр, муҳаббат ва ишонч билан катта 
оила даврасида бу сўзларни айтмоқда.

Бу хонадонда камолга етган Умида 
Убайдуллаева айни пайтда Тошкент 
давлат тиббиёт академияси Термиз 
филиалида давлат гранти асосида таъ-
лим олмоқда. Болаликдан унинг орзуси 
тиббиёт ходими бўлиш, дардмандларга 
шифо улашиш эди. Мана, энди орзула-
ри ушалишига бир қадам қолди. Яқинда 
унга Термиз тумани Янгиер маҳалласи-
да барча шарт-шароитга эга, икки хона-
ли шинам уй қуриб берилди. Умиданинг 
бундан севинчи чексиз, албатта. Мус-
тақил ҳаётга қадам қўйиш учун бундан 
ажойиб имконият бўлмайди.

Термиз шаҳрида яшовчи хусусий тад-
биркор Умид Ғаиров ва Барно Омонова 
хонадонида ҳам 10 бола тарбиялан-
моқда. Улардан икки нафари — Ислом 
Каримов ва Жаҳонгир Холиёров Тошкент 
давлат юридик университетининг 1-курс 
талабаси. Йигитлар ўқишга давлат гран-
ти асосида қабул қилинган. Ҳар сафар 
уйга келишганида уларнинг “Aяжон, 
дадам билан сизнинг юзингизни асло 

ерга қаратмаймиз. Ҳали сиз фахрланиб 
юрадиган фарзандлар бўламиз. Билди-
рилган ишончни оқлаб яшаймиз”, деган 
гапларини эшитиш ота-онага олам-олам 
қувонч бағишлайди.

Барно опа тикувчиликка қизиққани са-
баб ҳар бир бола учун махсус кўрпача-
лар тиккан. Чойшабларнинг бежиримли-
ги ва озодалиги болалар учун ниҳоятда 
муҳим. Қизлар онасига қараб, уй-рўзғор 
тутишни, бекалик сир-асрорларини ўрга-
нади. Шу тарзда мустақил ҳаётга тадорик 
кўради. Оиланинг қизи Лида Конвали-
до қўғирчоғини меҳр билан ўйнар экан, 
саволларимизга соф ўзбекчада бур-
ро-бурро жавоб берди. Дарвоқе, оила-
вий саёҳат хонадонда одат тусига кир-
ган. Ҳафтанинг муайян кунлари болалар 
вақтини ошна-оғайнилари даврасида 
ёки бобо-момоси суҳбатидан баҳраманд 
бўлиб ўтказади. Шунингдек, ҳарбийлар 
билан учрашув, тоғ ёнбағри, спорт май-

дончалари, қорабайирлар сақланадиган 
отхона, ҳайвонот олами, полиз экинлари 
майдони каби жойларга тез-тез саёҳат 
уюштириб турилади. Бу болаларнинг ақ-
лий ва жисмоний ривожланиши, ҳаётни 
англашида катта аҳамиятга эга.

Болалар оилаларга топширилгани би-
лан уларнинг аҳволидан тегишли масъ-
уллар мунтазам хабардор бўлиб бора-
ди. Тарбияланувчиларнинг бекаму кўст 
улғайиши ва орзу-ниятларини амалга 
ошириш учун кўмаклашади. Жумладан, 
“Меҳр дафтари” электрон платформаси-
га киритилган етим болалар ва ота-она 
қарамоғидан маҳрум ўғил-қизларнинг 
муаммоларини ҳал этишга қаратилган 
йўл харитаси ишлаб чиқилади. Ўтган 
йили васийлик ҳамда ҳомийлик асосида 
“Меҳр дафтари” электрон платформаси-
га киритилган 66 нафар етим ва ота-она 
қарамоғидан маҳрум боладан 39 нафа-
рига ёрдам берилган. Хусусан, IT ва за-
монавий касбларга иштиёқи баланд 26 
болага ноутбук, чеварликка қизиққан 8 
қизга тикувчилик машинаси, шунингдек, 
оилавий болалар уйида тарбияланаёт-
ган 10 болага велосипед ҳамда 7 қизга 
чангюткич олиб берилган.

Термиз туманидаги болалар уйи 
Шароф Рашидов маҳалласидаги 31-хо-
надонда жойлашган. Бу ерда яшовчи 
Комилжон Тошпўлатов ва Дилоромхон 
Суюндиқованинг болажонлиги, ширин-
сўзлиги ва, албатта, катта қалб эга-
си экани юз-кўзидан билиниб туради. 
Болаларнинг ота-онасига “дадажон”, 
“аяжон” дея мурожаат қилиши хона-
дондаги қайноқ меҳрли муҳитдан да-
лолат беради. Ўғил-қизларнинг яшаш 
шароити билан яқиндан танишиш учун 
кенг ҳовли бўйлаб кезишимизга тўғри 
келди. Сабаби, болалар дам олиш хо-
налари, ошхонадаги жойи, дарсхонаси, 

ётоқжойи билан таништиришга ошиқар-
ди. Бири қўйиб, иккинчиси хонадондаги 
шарт-шароитлар ҳақида тўлқинланиб 
гапирарди.

Кичкинтой Достон Раҳимбоев ва Сар-
варжон Бегматовнинг орзуси, қизиқиши, 
Ватан ҳақида ёд олган шеърлари, қатна-
шаётган тўгараклари ҳақида батафсил 
билиб, бир ҳақиқатга амин бўлдик: ўксик 
қалбга фақат эътибор ва меҳр керак. 
Достонжон билан суҳбатда болакайнинг 
беғуборлиги ва самимиятидан ниҳоятда 
завқландик. У қайсидир фильмдаги каби 
катталарнинг “Достонууууу” деб чақири-
шини ёқтиришини айтди. Ҳовлининг бур-
чагида турган велосипедини кўрсатиш 
учун қўлимиздан тутиб борар экан, ҳая-
жон билан: “Бу менга берилган энг зўр 
совға. Уни дадам билан аям олиб бер-
ган”, деди болаларча мақтаниб.

Aнгор тумани Янги турмуш маҳалла-
сида яшовчи фуқаро Замира Нормуро-
дованинг хонадонида ота-она қара-
моғидан маҳрум бўлган 8 нафар вояга 
етмаган бола тарбияланмоқда. Уларнинг 
яшаш шароити, қизиқишлари, орзу-ис-
такларини амалга ошириш бўйича йўл 
харитаси ишлаб чиқилган. Хонадонда 
болалар учун яратилган шарт-шаро-
итлар, жумладан, уларнинг ётоқжойи, 
овқатланиш рациони, дарсхонаси ва 
китоб жавонлари, кийиниш ва ювиниш 
хоналари, дарс ликларининг аҳволи бош-
қаларникидан қолишмайди. Ҳар бир хо-
нада телевизор, компьютер, совиткич, 
спорт анжомлари қўйилган.

— Ўзим тандирда нон ёпаман. Соғин 
сигиримиз бор, ҳовлида мева-сабзавот-
лар ғарқ пишиб ётибди, — дейди Замира 
Нормуродова. — Болаларимнинг кўнгли 
нима тусаса, шуни муҳайё қилиш учун 
ҳаракатдамиз. Уларнинг саломатлиги 

дои мий эътиборда. 
Мунтазам тиббий назо-
рат ўрнатилган. Полик -
линикадан бирикти-

рилган шифокор ва ҳамширалар келиб, 
тез-тез хабар олади. 

Уй бекаси айтганидек, иссиқхонада-
ги бодринг, помидор, булғор қалампири 
кабилар ҳосилини кўтаролмай эгилиб 
турибди. Секингина дилдан суҳбат учун 
болаларга юзландим. Уларнинг ҳар 
бири қизиқиши ва келажакдаги орзу- 
мақсади ҳақида гапирар экан, нигоҳи 
ишончдан порлаганини кўрдик. 17 ёшли 
Aмалиянинг беш тилда равон сўзлай 
олиши, Отабекнинг замонавий мусиқа 
санъати билан шуғулланишини наму-
на сифатида эътироф этиш мумкин. 
Турли танловларнинг ғолиби сифатида 
ўртоқларига ўрнак бўлаётган Отабек 
Aбдалимов “Беш ташаббус” олимпиа-
дасининг туман босқичида 1-ўринни 
эгаллаб, вилоят босқичига йўлланмани 
қўлга киритди. Бу натижага эришишида 
болакайнинг ноёб истеъдодини қўл-
лаб-қувватлаётган хонадон соҳиблари-
нинг ҳам ҳиссаси катта.

Хонадоннинг яна бир аъзоси — Aзамат-
жоннинг сўзларини тинглаб, болаларнинг 
самимий истакларини билиш учун улар 
қалбига яқиндан қулоқ солиш кераклигини 
сезиш қийин бўлмади. Болакай ҳақиқий 
бахт оилада эканини секингина, аммо 
катта ишонч ва қатъият билан айтди. Дар-
воқе, улар таҳсил олаётган 23-мактабга 
бориб, суҳбатлашиш чоғида ҳам муассаса 
раҳбарияти, психологи, синф раҳбарлари 
ва фан ўқитувчилари болаларнинг дарс-
ларда ҳам, тўгаракларда ҳам фаоллигини 
эътироф этишди.

Рисоладагидек хонадонда улғай-
ган, оилавий муҳитни кўрган йигит-қиз-
ларнинг мустақил ҳаётга тайёргарлиги 
бош қача бўлади. Айниқса, улар турмуш 
қурганида ота-онасининг рўзғор тутуми-
даги ўрнаги катта аҳамият касб этади. 
Шу маънода, мамлакатимизда ота-она 
қарамоғидан маҳрум болаларни вояга 
етказишнинг янгича усули самара бери-
ши шубҳасиз.

Дилбар НОРМУРОДОВА,
Сурхондарё вилояти оила 
ва хотин-қизлар
бошқармаси бошлиғи 
ўринбосари

вақтда уларнинг оромгоҳларда дам 
олишини ташкил этиш бўйича чоралар 
кўрилган. Оромгоҳларнинг мавсумга 
шайлиги тўлиқ ўрганилди ва аниқланган 
камчиликлар бартараф этилди. Бола-
ларни соғломлаштириш ва дам олди-
риш учун графиклар ишлаб чиқилди, 
— дейди Болаларнинг дам олишини ва 
соғломлаштирилишини ташкил этиш де-
партаменти Навоий вилояти бошқарма-
си бошлиғи ўринбосари Тоҳир Абдураҳ-
монов.

Болалар ёзги соғломлаштириш 
оромгоҳларида миллий қадриятларимиз, 
урф-одат ва анъаналаримизни қамраб 
олган турли маънавий-маърифий тад-
бирларни ташкил этиш ҳам энг муҳим 
вазифалардан биридир. Бунинг учун 
барча оромгоҳларга мавсум давомида 
фаолият олиб бориши учун 900 нафар-
га яқин педагог жалб қилинди. Махсус 
дастур асосида ўқувлар ташкил этилиб, 
оромгоҳларда ишларни тўғри бажариш 
бўйича малакаси оширилди. 

Бугунги кунда Навоий вилоятида 18 та  
оромгоҳ бўлиб, шундан 11 таси стаци-
онар, 5 таси кундузги, 2 таси меҳнат 
ва дам олиш оромгоҳи саналади. Ушбу 
масканлар 4 босқичда фаолият олиб 
боради. Жорий йил ёзги мавсумда 
оромгоҳларда жами 15 440 болани дам 
олдириш режалаштирилган. 

“Ишонч” болалар соғломлаштириш 
оромгоҳи болаларнинг севимли маска-
нига айланган. У мавсумнинг бир босқи-
чида 300 болани бағрига олиш имкония-
тига эга. Дам олиш масканига тажрибали 
ва малакали педагоглар, тарбиячилар, 
тиббиёт ходимлари жалб этилган. 

“Шаббода” болалар соғломлашти-
риш оромгоҳи Навбаҳор туманининг 
сўлим манзилида жойлашган. Табиати 
ўзига хос бу сўлим гўшада ҳам жорий 
мавсумда болаларнинг вақтини сама-
рали ташкил этиш учун қизғин ҳозирлик 
кўрилди. Бу жараёнда ўқувчи-ёшларнинг 
маданият ва спорт, санъат,  ахборот-тех-
нологиялари, китоб ўқишга қизиқишини 
оширишга алоҳида эътибор қаратилди.

— Оромгоҳимиз тўлиқ мавсумга шай 
ва болаларни соғломлаштириш, дам ол-
диришга барча имкониятлар бор. Мас-

канимиз ҳудуди 13 гектар бўлиб, дарахт-
зорлар, тарихий обидалар шаҳарчаси 
ташкил этилган. Гўзал табиат ва тоза 
ҳаво болаларнинг мароқли дам олишида 
муҳим ўрин тутади, — дейди директор 
Гулноза Жўрақулова.

Оромгоҳда мутахассислар томонидан 
санитария-гигиена талаблари бўйича то-
залаш ишлари олиб борилган ва тиббий 
пунктлар ташкил этилиб, улар зарур до-
ри-дармон захираси билан таъминлан-
ган. Шунингдек, жорий йилда оромгоҳ 
ҳудудига 100 киловаттли қуёш панели 

ўрнатилиб, масканни электр энергияси 
билан узлуксиз таъминлаш  имконияти 
яратилди. 

Албатта, ҳар бир ота-она ёзги таътил-
да фарзандларини яхши шароитга эга 
бўлган ёзги дам олиш масканларига жой-
лаштириш ҳаракатида бўлади. Боиси, 
таътилда мириқиб дам олган болажон-
лар янги ўқув йилини юқори  кайфиятда, 
ўзгача иштиёқ ва янги орзу-мақсад билан 
бошлайди. Қувонарлиси, юртимиздаги 
барча оромгоҳларда айни вақтда бола-
лар учун барча зарур шароитлар яратил-
ган. 

“Навоий кон-металлургия комбина-
ти жамғармаси” давлат муассасасига 
қарашли “Офтобжон” болалар соғлом-
лаштириш оромгоҳининг майдони  
17 гектар бўлиб, ўзининг хушманзара-
лиги билан ажралиб туради. Ҳар йили 
бу оромгоҳ бир оралиқда 320, мавсум 
давомида 1300 га яқин болани қабул 
қилади. Бу ерда фаолият юритадиган 
60 дан зиёд ишчи-ходимнинг 42 нафари 
педагог лардир. 

Жорий йилги ёз мавсумида “Навоий 
кон-металлургия комбинати жамғарма-
си” давлат муассасаси тасарруфида  
13 та болалар соғломлаштириш 
оромгоҳи фаолият олиб боради. Улар-
нинг 6 таси шаҳардан ташқаридаги ста-
ционар, 5 та кундузги ҳамда 2 та меҳнат 
ва дам олиш оромгоҳи 
бўлиб, 4 босқичда 12 
мингдан ортиқ бола 
соғломлаштирилади. 

Албатта, ёзги оромгоҳларда болалар-
нинг мириқиб ҳордиқ чиқариши учун қу-
лай шароит яратиш билан бирга фавқу-
лодда вазиятларнинг олдини олиш, 
жумладан, ёнғин хавфсизлигини таъмин-
лаш ҳам катта аҳамиятга эга. Айниқса, 
стационар оромгоҳлар шаҳар ва туман 
марказларидан олисроқда ва тоғли ҳу-
дудларда жойлашгани учун бу маскан-
ларда турли фавқулодда ҳолатларнинг 
олдини олиш ва бартараф этиш алоҳида 
масъулият талаб этади. 

— Ҳар йили оромгоҳларга Фавқулод-
да вазиятлар ва Ички ишлар вазирлик-
ларининг соҳавий хизмат ходимлари 
бириктирилиб, улар ушбу объектларда 
ёнғин хавфсизлиги қоидалари талаб-
ларига риоя этилиши ва болаларнинг 
хавфсиз дам олиши учун туну кун нав-
батчилик қилади. Бу йил ҳам мавсум ол-
дидан вилоятдаги оромгоҳлар ўрганиб 
чиқилди ва турли фавқулодда вазият-
ларнинг олдини олиш бўйича чоралар 
амалга оширилди. Оромгоҳлар бола-
ларни хавфсиз дам олдириш учун шай 
ҳолатда ва бу борада кунлик назорат 
олиб борилади, — дейди Навоий вилоя-
ти фавқулодда вазиятлар бошқармаси 
масъул ходими Азиз Таниев. — Шу-
нингдек, мавсум давомида бу ишлар 
самарасини янада ошириш мақсадида 
оромгоҳларга бириктирилган ходимлар 
томонидан кўргазмали тарғибот матери-
аллари ҳамда махсус техникалар ёрда-
мида болалар билан турли учрашувлар, 
тушунтириш ишлари, викториналар, 
кўрик-танловлар ва давра суҳбатлари 
ўтказиб борилади. Бу эса, ўз навбати-
да, ёш авлодни ёнғин-қутқарув соҳа-
сига қизиқтириш, уларни фавқулодда 
вазиятларда тўғри ҳаракатланишга ўр-
гатиш, ёнғин хавфсизлиги қоидаларини 
ўзлаштиришига, махсус техникаларнинг 
тактик имкониятлари, жиҳозларнинг ва-
зифалари ҳақида маълумотларга эга 
бўлишига имконият яратади.

Ғолиб АБДУСАЛОМОВ,
“Янги Ўзбекистон” мухбири

ЁЗГИ ОРОМГО²ЛАР
º¿увчиларни маро¿ли дам олишга чорлайди

Болалар учун мактаб 
таътилининг ўзига хос 
завқи бор. Айниқса, ёзги 
таътил ўқувчилар учун 
алоҳида ўринга эга. Одатда, 
ёзда болалар оромгоҳга, 
яна бирлари қишлоқдаги 
бобосиникига, кимдир 
қишлоқдан шаҳардаги 
қариндошиникига боргиси 
келади. Хуллас, ўқувчилар 
таътилни имконияти ва 
мақсадига кўра турли 
жойларда ўтказади. 

Болалар бу масканда 
ме³р тафтини я¿¿ол сезади

¥а³и³ий бахт –
оилада

“Янги Ўзбекистон” ва “Правда Востока” 
газеталари таҳририяти” ДУК

Ўзбекистон халқ ёзувчиси Худойберди 
Тўхтабоевнинг ушбу мулоҳазаларини бу-
гунги суҳбатимизга дебоча сифатида тан-
ладик. Таниқли болалар ёзувчиси Муҳаббат 
ЙЎЛДОШЕВА билан ҳозирги ўзбек болалар 
адабиётининг ютуқ ва муаммолари ҳақида 
фикрлашар эканмиз, миллат фарзандлари 
камолотини белгилайдиган бу жараёндаги 
воқелик ва ўзгаришлар самараси учун бар-
чамиз бирдек жон куйдиришимиз керакли-
гини янада чуқурроқ ҳис қилдик. 

— муҳаббат опа, “Адабиёт оламида 
бизнинг оиламизни “ёзувчилар оила-
си” деб аташади”, дея фахр билан сўз 
бошлаганингизда юз-кўзларингизда ўз-
гача қувонч ва фахрни кўрдим. ёзувчи 
ҳам, таржимон ҳам, китоб ва саҳифалар 
безакчиси ҳам ўз ижодий жамоангизда 
бўлишининг қандай афзал ва мураккаб 
томонлари бор?

— Адабиёт деб аталмиш улуғ даргоҳга 
кириб келганимга 40 йилдан ошди, узоқ 
йиллар ёзувчи, илмий журналист ва кино-
таржимон сифатида фаолият юритдим, 
таҳририят ва телеканалларда ишладим. 
Икки фарзандим матбуот ва адабиёт ола-
мида улғайди, алла ўрнига янги ёзаётган 
эртакларимни тинглади ва ўзлари ҳам 
сезмаган ҳолда болалар адабиётига юз 
тутди.  Қизим Гулноз Тожибоева олти ёши-
дан эртак ёза бошлади, у ҳозир болалар 
ёзувчиси, рассом, таржимон ва сценарист 
сифатида танилган. Гулнознинг болалар-
га аталган 14 та китоби нашрдан чиқди. 4 
ёшидан бошлаб эртак тўқий бошлаган. Ўғ-
лим Хуршид Тожибоев эса IT соҳаси мута-
хассислигини эгаллаган бўлса-да, болалар 
ёзувчиси ва таржимон сифатида танилиб 
боряпти, унинг болаларга аталган эртак 
 тўпламлари сони 10 тадан ошди. 

Ёзувчи, таржимон, безатувчи-рассом-
ларнинг бари битта ижодий жамоага жам 
бўлишининг афзаллиги мислсиз. Авва-
ламбор, бизнинг китобларимизни ҳеч ким 
ўзимиздан яхшироқ таржима қилолмайди. 
Эртакларга безак-расмларни бадиий ада-
биёт қоидаларига қатъий риоя қилган ҳол-
да, лекин дидимиз ва истагимиздан келиб 

1 июнь – Халк,аро болаларни х,имоя к,илиш куни 

этилишига кўмаклашдим. Қизим Гулноз эса 
10 дан ошиқ ўзбек болалар ёзувчиларининг 
асарларини рус ва инглиз тилларига таржи-
ма қилиб, МДҲ ва чет эл нашрларида чоп 
этилишига ҳисса қўшди. Хуршид эса ўзбек 
адабиётини турк тилига таржима қилиш 
учун тил борасидаги билимини оширяпти. 

— баъзи адабиётшуносларнинг таъ-
кидлашича, ҳозирги ўзбек болалар ада-
биёти сони шу қадар камки, уларни на 
таснифлаш, на бола ёшига қараб ажра-
тиш, на мавзуларга кўра бўлиш мумкин. 
Ҳатто муаллифларни саралаш ҳам му-
раккаб жараён. сизнингча ҳам шундай-
ми? 

— Қизим Гулнозни 2021 йилда Новоси-
бирск шаҳрида бўлиб ўтган “Китобхон Си-
бирь” Халқаро китоб фестивалига таклиф 
қилишганида, у билан бирга “Ўзбекистонда 
ноширлик маданияти ва нашриётлар” ном-
ли маъруза тайёрлаш учун 2019-2021 йил-
лар давомида юртимиздаги ўнга яқин йирик 
нашриётларда чиқарилган китобларни таҳ-
лил қилдик. Ушбу таҳлил асносида уч йил 
мобайнида чиқарилган китоблар орасида 
болаларга аталган асарлар ниҳоятда кам-
лиги, улар ҳам асосан, таржима эканлиги 
маълум бўлди. Кўнгилни хижил қилади-
гани, шу йиллар давомида ўзбек болалар 
ёзувчиларининг ўсмирларга мўлжалланган 
асарлари деярли чиқмаган экан. 

Болалар адабиётидаги ҳозирги вақтда 
кўзга яққол ташланаётган энг ёмон ҳолат бу 
болалар адабиётини ривожлантириш ҳақи-
да давлат қарорлари эълон қилинганидан 
сўнг бирданига “болаларга аталган асар-
лар” урчиб кетаётганидир. Бунақанги асар-
ларда болалар психологияси, руҳий олами, 
дунёқараши умуман ҳисобга олинмайди, 
муаллиф болаларни ва уларнинг тилини 
билмайди, шу сабабли хато ортидан хатога 
йўл қўяверади. Кўпинчи муаллиф китобини 
ўз ҳисобидан нашр эттиргани туфайли баъ-
зи ноширлар бундай хатоликларга эътибор 
қилмайди. 

Статистик маълумотларга қарасак, ҳо-
зир юртимизда 36 миллион аҳоли яшаёт-
ган бўлса, шунинг 10 миллионини 14 ёш-
гача бўлган болалар ташкил қилар экан. 
Бу ҳисобга яна икки-уч миллион нафарга 
етадиган 15-16 ёшли ўсмирларни ҳам қўш-
сак, тахминан 12-13 миллионга яқин китоб-
хон эҳтиёжини қондириш учун 1000-2000 
нусхада чиқадиган китобларимиз етарли-
микан? Йўқ, албатта. Бу худди чанқаб тур-
ган одамга чой қошиқда сув бергандек гап. 
Миллионлаб болажонларимизнинг ўқиши 
учун болалар адабиёти 100 минглаб адад-
да чиқиши керак!

Қачонки болалар адабиётини ривож-
лантириш ҳақида гап кетса, “Болалар 
ёзувчилари деярли йўқ”, деган гап тишни 
зириллатади. Ўзбек болалар ёзувчилари 
йўқ деб ким айтади? Болалар адабиётидан 
100 километр нарида юрадиган одамлар 
шундай дейди! Илло, айни вақтда мамла-
катимизда ижод қилаётган турли ёшдаги 
камида 100 чоғли болалар ёзувчилари бор. 
Ўзбекистон Ёзувчилар уюшмасининг Бола-
лар ва ўсмирлар адабиёти кенгаши томо-
нидан тавсия этилган ёш ижодкорларнинг 

китоблари “Адабиёт” нашриёти томонидан 
чоп этилмоқда. Ўз маблағи ҳисобидан ки-
тоб нашр эттираётган ижодкорларимиз ҳам 
анчагина. Фақат аксарият китоблар 100-
500 нусхада босилиб, болажонларнинг қў-
лига етиб бормаётгани ачинарли. Болалар 
ва ўсмирлар учун чоп этилаётган китоблар-
дан маблағини аямаслик зарур. Шунда биз 
уларни ўз қўлимиз билан “онлайн ота-она-
лар” ихтиёрига бериб қўймаймиз! 

— мактабгача бўлган давр инсон 
ривожланишида энг муҳим ва кескин 
палла ҳисобланади. Айни шу давр ке-
лажагимизни ҳал қилади. мактабгача 
ёшда олган психологик жароҳатлар ҳам 
улғайганимизда руҳий ҳолатимизга энг 
кўп таъсир этиши илмий исботланган 
факт. демак, китобхон жамият аъзола-
рини мактабгача бўлган даврдан бош-
лаб тарбиялашимиз зарур. бироқ...

— Бола туғилганидан то бир ёшигача 
муддат ичида умр бўйи оладиган били-
мидан кўра, кўпроқ маълумотга эга бўлар 
экан. Агар олимларнинг бу хулосасига 
ишонсак, демак бир ёшли болага бема-
лол эртак ўқиб бериш мумкин. Биласизми, 
корейс халқи болани тили чиққаниданоқ 
ўқишга ўргатиш керак деб ҳисоблайди. 
Мен 2018 йили Жанубий Кореянинг Кван-
жу шаҳрида бўлганимда, корейслар бола-
ларни китобга қандай қизиқтиришларига 
гувоҳ бўлгандим. Бу ердаги Осиё Мадани-
ят маркази тасарруфидаги Болалар мар-
казига кирганимда, жажжи китобхонларга 
аталган кутубхонани кўрдим. Озода, са-
ришта кутубхонадаги жажжи жавонларга 
турли эртак китобчалар териб қўйилган. 
Ерга эса болаларнинг китоб ўқиши ёки 
китобдаги суратларни томоша қилиб ўти-
ришлари қулай бўлиши учун юмшоққи-
на ёстиқчалар ташлаб қўйилган. Юмшоқ 
ёстиқчалар болага уйидагидек шароит 
яратади. Бундан ташқари, қаттиқ ёғоч 
стулчадан кўра, юмшоқ ёстиқча устида 
ўтириб китоб ўқиш анча қулайроқ. 

Тарбиячи етагидаги 3-4 ёшли болалар 
оёқ кийимларини ечиб, девор томонга те-
риб қўйишди ва китоб жавонлари томон 
ўтиб кетишди. Айтганча, кутубхонага оёқ 
кийим ечиб кирилади. Бу китобга нисбатан 
ҳурматни билдирар экан, бундан ташқари, 
тозаликни сақлаш ва китоб ўқишга келади-
ган болаларнинг саломатлигини муҳофа-
за қилиш мақсадида шундай қилинаркан. 
Пойабзалини ечган болалар шамоллаб 
қолмайди, чунки кутубхона биноси корейс-
ча услубдаги ер тагидан иситиш тизимлари 
билан жиҳозланган.

Биз инсоннинг бирон одати ҳақида га-
пирганда, “Танглайи шу билан кўтарилган”, 
деб қўямиз. Келинг, биз ҳам фарзандлари-
мизнинг танглайини китоб билан кўтарай-
лик. Чунки “Сариқ девни миниб”, “Ширин 
қовунлар мамлакати” каби машҳур асар-
ларни ўқийдиган болалар камайиб бора-
ётгандек... Болажонларимизни тили чиқма-
сиданоқ китоб билан ўраб олайлик, шунда 
эртага китобхон авлодга эга бўламиз. 

— дунёда ХХ асргача мактабга-
ча ёшдаги болалар адабиёти асосан, 
фольк лор, эртак ва ривожлантирувчи 
(энциклопедия ёки одоб-ахлоқ ўргатув-
чи) китоблардан иборат эди. XXI аср 
болалар адабиётида эса кичик ёшда-
ги болалар учун ҳам ҳикоя тарзидаги, 
уларнинг муаммолари ва саволларини 
акс эттирган асарлар пайдо бўлиб, ушбу 
йўналиш шиддат билан ривожланди...

— Оиламиз болалар адибларидан ибо-
рат бўлгани учун ҳам бу муаммо бизнинг 
оғриқ нуқтамизга айланган ва унинг ечими-
ни излашга аллақачон киришганмиз. Мисол 
тариқасида мен фарзандларим билан бир-
га жажжи китобхонларга аталган китоблар 
қандай тайёрланишини айтиб ўтаман. Энг 
аввало, биз боласига китоб сотиб олаёт-
ган ота-оналарга енгиллик туғдириш мақ-
садида китоблар муқовасига болаларнинг 
ёшига мослаб “3+”, “5+”, “8+”, “14+” каби ёш 
тоифаларини белгилаб қўйяпмиз. Китоб-
ларнинг мазмуни ҳам айнан шу ёш белги-
ларига мос бўлади. 

Жажжи ўқувчиларга аталган китоблар 
асосан, рангли, суратлари кўп, матни оз, 
ҳарфлари йирик бўлади. Бу китобларни бо-
лаларнинг руҳияти ва педагогика талабла-
ридан келиб чиққан ҳолда тайёрлаймиз. Ай-
тайлик, 3 ёшли болаларга аталган эртак ёки 
ҳикоялар ниҳоятда қисқа, матн қисми 80-150 
сўз, асосан, рангли суратлардан иборат. Бу 
болалар эътиборини тез жалб қилади, китоб-
га қизиқишини оширади, воқеаларни идрок 
этишларини енгиллаштиради ва, энг муҳи-
ми, чарчатиб қўймайди. 

Менимча, болаларга атаб китоб чиқа-
раётган ноширлар, муҳаррирлар, безакчи 
рассомлар ва муаллифлар асарлар қайси 
ёш тоифасига мўлжалланаётганидан ке-
либ чиққан ҳолда тизимли иш олиб бориш-
лари керак. Болалар китоблари жажжи 
китобхонларда гўзаллик ва эстетик дидни 
идрок этишни ривожлантириш билан бир-
га, билим ҳам бериши лозим. Шу мақсадда 
китобдаги ҳар бир қаҳрамонни қизиқарли 
қилишдан ташқари унга яна муайян билим 
берувчи маълумотлар ҳам юклатилади. 

Эртак ва ҳикоялар қаҳрамонлари, ал-
батта, ўзбек халқининг ўзига хос анъана ва 
қадриятлари, кундалик турмушидан келиб 
чиқиши, суратларда эса юртимизда ўсади-
ган гуллар, дарахтлар, ўсимликлар, ҳай-
вонлар тасвирланиши керак. 

— Айни пайтда ўзбек адиблари томо-
нидан ёзилаётган кўплаб эртаклар ва 
бадиий асарларда миллий қадрият ва 
анъаналарнинг ўзига хослигини сақлаб 
қолиш учун нималарга эътибор бериш 
лозим?

— Бадиий адабиётнинг биринчи вази-
фаси эзгулик ва яхшиликни тарғиб қилиш 
ҳисоб ланади. Биз болага асарлар орқали 
яхшиликка, албатта, ях-
шилик қайтиши, ёмон-
лик эса жазоланишини 
уқтиришимиз лозим. 
Айни пайтда воқеалар 

 ривожини шунақанги мантиқий ечим ёрда-
мида олиб боришимиз керакки, токи уни 
ўқиган жажжи китобхоннинг боши қотмасин. 

Ҳозир ўзбек адиблари томонидан ёзи-
лаётган кўплаб эртак ва бадиий асарларда 
миллий қадрият ва анъаналарнинг ўзига хос-
лиги йўқолиб бораётгани бор гап. Ёш ижод-
корлар мумтоз адабиётимиздан, халқ оғзаки 
ижодидан бохабар бўлса, ижод жараёнида 
бевосита унинг қарашлари ва билими асоси-
да миллий асар муҳити яралади. 

Бир адиба дугонамиз беш ёшларда-
ги набираси нима учун эртак қаҳрамони 
бўлган айиқчанинг отаси йўқлигини сўраб 
қолгани ҳақида айтиб берди. Ҳақли савол. 
Боланинг ақли етган нарсага нега биз ёзув-
чиларнинг ақлимиз етмади экан-а? Ахир 
оила тўкис бўлиши, унда бола билан бирга 
она ва, албатта, ота ҳам яшаши керак-ку! 
Шунингдек, ўзбек халқининг оиласида мав-
жуд бўлгани каби меҳрибон бувижонлари, 
набирасининг ҳар бир саволига жавоб топа 
оладиган донишманд бобожонлари ҳам, 
албатта, бўлиши шарт. 

— сиз бошчилик қилаётган “HUMo” 
эртаклар танлови қандай мезон ва мақ-
садларни ўз олдига қўйган?

— 2019 йили қизим Гулнознинг таклифи 
билан болалар адабиёти жанрида ижод қи-
лаётган ёш ёзувчиларга ёрдам бериш учун 
“HUMO” эртаклар танловини ўтказдик. Жон-
куяр ўзбек ёзувчилари Дилфуза  Қўзиева, 
Марям Аҳмедова, Асрор Аллаёров, болалар 
ёзувчилари Гулноз Тожибоева ва Хуршид 
Тожибоев, журналист Елена Грюкалова ва 
“Дониш чироғи” нашриёти директори  Акмал 
Нажмиддинов ушбу танловнинг ташкилот-
чиси ва ҳомийси ҳисобланади. Танловда 
баҳолаш ишларини амалга оширишда 
халқаро ҳакамлар жамоасида ўзбекистон-
лик ёзувчилар билан бирга Кенес Ўразбек 
ўғли (Қозоғистон), Мария Филипова-Хажи 
(Болгария), Тахмина Убайдуллоева (Тожи-
кистон), Али Жаъфар ўғли (Озарбайжон) 
ва Соғинбой Ибрагимов (Қорақалпоғистон) 
каби адиблар ҳам иштирок этди. 

Эртаклар танловини ўтказиш жараё-
нида ёш, ҳали шаклланмаган, лекин ижо-
дий салоҳияти жуда катта ўнлаб болалар 
ёзувчиларини кашф қилдик. 2022 йилда 
“HUMO-2019” эртаклар танловининг ишти-
рокчиси бўлган ёш ижодкор Саид Камол-
нинг “Кеккайган қовоқ” номли эртаклар тўп-
лами нашрдан чиқди. 

— Айни пайтда фарзандларимиз ки-
тобхонлигини ошириш учун яна нима-
лар қилиш зарур деб ўйлайсиз?

— Болалар китобхонлигини ошириш 
учун, биринчи навбатда, болалар яйраб, 
қув наб ўқийдиган, қизиқарли асарлар ва, 
бу асарларни ёзадиган болалар ёзувчи-
лари керак. Ажойиб асарлар ёзишлари 
учун эса ижодкорларни рағбатлантириб, 
руҳлантириб туриш зарур. Дунё тажриба-
сига кўз ташласак, болалар ёзувчилари 
учун Америкада ўнга яқин, Россияда эса ўн 
бешта номдаги адабий мукофотлар таъсис 
қилинганини кўрамиз. Яқинда Ўзбекистон 
ҳам Болалар китоблари бўйича халқаро 
кенгашга — IBBY ташкилотига аъзо бўлди. 

— Ижодий янгиликларингиз...
— Яқинда фарзандларим менга кутилма-

ган совға — https://muhabbatxon.uz деб ном-
ланган оилавий ижодий сайтимизни ташкил 
қилишди. Ўзбек, инглиз ва рус тилларида 
юритиладиган ушбу ижодий сайтда наср, 
назм, болалар адабиёти, саргузашт, сирли 
олам, таржима рукнларидаги асарларни 
рўйхатдан ўтмасдан ва бепул ўқиш мумкин. 

Ўзбекистон Ёзувчилар уюшмаси қошида 
Болалар ёзувчилари тўгарагини ташкил эт-
дик. Бу тўгаракка республикамизнинг барча 
вилоятларидаги болалар адабиёти жанрида 
ижод қилаётган ёш ижодкорларни жамлаб, 
уларга кўмаклашишни мақсад қилганмиз. 

Биз биламизки, витаминлар етишмай 
қолса, инсон касал бўлади. Китоб етишма-
ётган фарзандларимиз ҳам касал бўлмай-
дими? Бўлади! Маънавий касал бўлади! 
Миллионлаб болажонларга атаб асар ёза-
диган болалар ёзувчилари бармоқ билан 
санарли бўлмаслиги лозим. Биз фарзанд-
ларимизнинг тили чиқмасиданоқ уларни 
китоб билан ўраб олганимиздагина, эртага 
китобхон авлодга эга бўламиз.

— Албатта,  биргина суҳбатда бола-
лар адабиёти деб номланган ўзига хос 
мамлакатнинг барча муаммо ва ютуқла-
рини қамраб олиш имконсиз. қолаверса, 
бу мамлакатнинг миттивойлар ҳайрати, 
болакайлар иштиёқи ва ўсмирлик анг-
лашилмовчиликлари янглиғ ўзига хос 
довонлари  мўъжиза ва саргузаштлар-
га ниҳоятда бой. Истагимиз — бу олам 
илдизлари ўзлигимиздан, кўҳна маъна-
вий-маърифий илдизларимиздан баҳра 
олсин ва бугуннинг энг улкан кашфиёт-
ларига уйғун камол топсин! 

“Янги Ўзбекистон” мухбири 
Мухтасар ТОЖИМАМАТОВА 

суҳбатлашди. 

чиқиб ўзимиз хоҳлагандек қилиб чизамиз. 
Соҳамизга оид қандайдир янгиликни билиб 
қолсак, бундан бошқаларни огоҳ қилишга 
шошиламиз. Доимо биргаликда ва ўзаро 
фикрлашиб, маслаҳатлашиб ишлаганимиз 
учун учовимизнинг ҳам ёзиш, таржима қи-
лиш ва китоблар дизайни борасидаги услу-
бимиз бир мунча ўхшаб кетади. Чунки мен 
ўзим билган нарсани фарзандларимга, улар 
эса ўз билганларини менга ўргатишади. 

Китоб ёзиш, уни нашрга тайёрлаш ва 
бадиий безаш-дизайн борасидаги ишлар-
ни ҳам баравар бажарамиз, бир-биримиз-
нинг китобларимизни текшириб, камчилик-
ларини тўғрилаб кетаверамиз. Масалан, 
ўзбек-кирилл алифбосидаги ва рус тилига 
таржима қилган асарларимизнинг муҳар-
рирлиги ва мусаҳҳиҳлиги кўпроқ менинг 
зиммамга тушади. Лотин имлосидаги асар-
ларимизнинг муҳаррирлиги ва мусаҳҳиҳли-
гига эса Хуршид масъул бўлади. Китоблар 
дизайнини учаламиз баравар қилсак-да, 
бош дизайнер-рассом вазифаси Гулнозга 
юклатилган, чунки у — профессионал рас-
сом. Мен асосан, рус, инглиз, қозоқ, турк, 
қорақалпоқ, немис ва болгар тилларидан, 
Гулноз рус, инглиз, корейс ва қорақалпоқ 
тилларидан, Хуршид рус ва турк тиллари-
дан ўзбек тилига таржима қиламиз. 

Мураккаб томонлари ҳам етарлича. 
Оилада бирданига уч нафар ижодкор  бў-
лишининг қизиқ томонлари ҳам бор. Маса-
лан, баъзан “Учовингиздан биттангиз асар 
беринг” деган талаб бўлиб қолади. 

— 2017 йилдан бошлаб “Ўзбек ада-
биётини дунё ўқисин”, деган мақсадда 
чет эл нашрларида ўзбек адабиёти на-
муналарини астойдил тарғиб қилиб кел-
япсиз. ва ана шу жараёнда ўзбек бола-
лар адабиётидаги қайси устуворликлар 
ва муаммолар кўзга ташланди? 

— Дастлаб ўзим ва фарзандларимнинг 
эртакларини чет элда чиқаришга ҳаракат 
бошлаганимда, хорижлик ноширларнинг 
“Ўзбекларда ҳам болалар ёзувчилари етар-
лими? Бугунги замон талабларига жавоб 
берадими?” деган ажабтовур саволлари-
га дуч келдим. Шунда билдимки, нафақат 
олис хорижда, ҳатто МДҲ давлатларида 
ҳам ўзбек болалар адабиётини деярли би-
лишмас экан. Чунки кўпинча турли тиллар-
га таржима қилинадиган тўпламлар, анто-
логиялар тузилаётганида кўпроқ шеърият 
ва насрга эътибор қаратилади, болалар 
адабиёти эса доим ортга суриб қўйилаве-
ради. Ваҳоланки, болалар адабиёти ҳам 
долзарб масалаларни кўтариб чиқа олиши 
мумкинлигини Худойберди Тўхтабоев, Ан-
вар Обиджон каби устозлар ўз асарларида 
аллақачон исботлаб кетган. 

Шуни айтмоқчиманки, адабиётни чет 
элга танитишнинг асосий йўли — таржима. 
Шу боис, аввалига ёш ўзбек ёзувчилари-
нинг, кейинроқ катта адибларнинг асарла-
рини ҳам рус тилига таржима қилиб, ўзим 
таниган ноширларга жўната бошладим. 
Балки буни “таниш-билишчилик” дерсиз, 
лекин бу адабиётимизнинг ривожи учун 
иш берса, нега ундан фойдаланмаслик 
керак? Россиялик машҳур фантаст-ёзувчи, 
“Вече” нашриёти бош муҳаррири Виталий 
Пишченко билан 1988 йили, Тошкентдаги 
фантаст-ёзувчилар семинарида танишган-
дим. Мен ёзувчи Бахтиёр Абдуғафурнинг 
“Узбечка” романини рус тилига таржима 
қилганимдан сўнг, уни Виталий Пишченкога 
жўнатдим ва ёш ёзувчига ёрдам беришини 
сўрадим. Турган гапки, у илтимосимни ерда 
қолдирмади ва яхши асарнинг нашр этили-
шига ёрдам берди. 

Ўтган 5 йил давомида мен 30 нафардан 
ошиқ ўзбек адибларининг ҳикоя ва роман-
ларини таржима қилиб, Россия, Қозоғис-
тон, Украина, Қрим, Туркманистондаги 
нашрларда, Бельгия, АҚШ, Покистон, Анг-
лия, Франциядаги адабий нашрларда чоп 

ёхуд “Ширин ¿овунлар мамлакати”ни унутаётган 
фарзандларимиз китобхонлиги ³а¿ида очи¿ ³а¿и¿атлар

“Нашватини олмага 
пайванд қилиб бўлмайди, 
биласизми? Агар шундай 
қилинса, бу икки ажойиб 
мевадан ҳам мосуво 
бўламиз.
Болалар адабиётимизда 
бугун энг муаммо 
бўлаётган нарса 
миллийлик, назаримда. 
Миллий руҳиятимиз 
акс этган, миллий 
қаҳрамонларимизнинг, 
халқимиз даҳосининг 
улуғ мақсадларини ўзида 
жамлаган, шулардан 
озиқланган асарлар керак 
бугун. Миллий кино, 
миллий театр, албатта, 
адабиётдан куч олади. 
шундай экан, ўзбек 
боласининг қалбини 
тинглаб, унинг юрак 
уришига мос асарлар 
яратишимиз керак”.

УшбУ мАТерИАлнИ лоТИн ёзУвИгА АсослАнгАн Ўзбек 
АлИфбосИдА ЎқИш УчУн мАзкУр QR-kodнИ скАнер қИлИнг.

болаларимизни 
“онлайн ота-оналар”га 

